
Ба номи Худованди бахшандаи мењрубон

ПЕШГУФТОРИ ЧОПИ ДУВВУМ АЗ МУТАРЉИМ

Нахуст, Худованди бузургу тавоноро шукру сипос
мегўем, ки моро аз  мувањњидон гардонидааст. Ин худ
бузургтарин неъмат ва бахшоиши илоњист, ки моро насиб
гаштааст.

Сониян: Моро аз зумраи ононе гардонидааст, ки
пайравї аз дини ростини Ислом, дине, ки  дорои Паёмбари
охирини Илоњї ва хайрул башар, њазрати Муњаммад (с)
буда ва Худованд китоби охирини худ– Ќуръони каримро,
бар Ў нозил намудааст, то моро аз зулумоти куфру нифоќ
ва аз ибодат ва парастиши њар чизи дигаре, ки ѓайр аз
Худованди якто аст, дур дорад. Ва бояд ќайд намуд, ки
шорењ ва муфассири ин китоби осмонї, ањодиси
гаронбањои Расули акрам мебошанд, ки моро аз
мафоњими оёти  Худо бохабар месозанд ва дини моро
комил менамоянд, то мо роњи дурусти њаётамонро интихоб
намуда, дар дунё хушбахт зиндагї кунему дар ќабр осуда
бихобем ва дар охират аз љумлаи муќаррабони даргоњи
илоњї бошем.

Пас огоњ бош, эй хонандаи гиромї, ки ду асли муњимми
дини мо, яке Ќуръони карим ва дигаре Суннат, ё
аниќтараш њадисњои Расули акрам (с) мебошанд. Пас,
бояд ба ин ду асли муњим чанг занем ва албатта, њаргиз
гумроњ нахоњем шуд ва њаёти хубе дар дунё ва охират
бароямон интизор аст.

Хонандаи нињоят гиромї! Китобе, ки дар даст дорї,
китобест, ки бозгўкунандаи њаёти босаъодати модари
мўъминон, њазрати Оишаи Сиддиќа (р), духтари
нахустхалифа ва ёри аввали паёмбарамон - њазрати

Абубакри Сиддиќ (р) ва њамсари бовафои Расули акрам
(с) мебошад. Ин китоб нахустин бор бањори соли 2006 ба
табъ расид ва Худоро шукр, ки хуб пазируфта шуд ва
маќбули хонандагони азиз гардид, аммо чун адади
нашрамон кам буд ва талабу дархости мухлисон зиёд
гардид, тасмим гирифтем, ки ин китоб бори дигар ба табъ
расад. Алњамдулиллоњ, Худованд боз моро муваффаќ
гардонид, то бори дигар ин китобро аз назар гузаронем
ва барои боз њам содда ва равон шудани он кўшиш ба
харљ дињем, то хонандаи азиз аз он бањраи бештаре
гирифта тавонад.

Мехоњам диќќати хонандаи гиромиро ќабл аз оѓоз
намудан ба ин китоби нињоят пурарзиш ба ин  нукоти
муњим љалб намоям.

1. Модарамон њазрати Оишаи Сиддиќа яке аз
дўсдоштатарин занони Паёмбар ба шумор меравад ва
Расули акрам (с) дар њаќќи модарамон чунин гуфтаанд:
Аз мардњо њавории (ёри наздик) ман Зубайр аст ва аз занњо
Оиша (р). Инчунин дар њадиси дигаре омадааст: «Оиша,
њамсари ман дар бињишт аст».

 Расули Худо (с) дар њаќќи  њамаи уммат ба таври
умумї ва дастаљамъї дуъо кардааст, аммо аз миёни онон
дар њаќќи Оиша (р) ба таври хусусї ва људогона дуъо
намудааст, ки ин аст.

 Њадис: «Худоё њама гуноњони аввалину охирин ва
пўшидаву ошкорои Оишаро маѓфират бикун». Боз
Расулуллоњ (с) гуфтааст:

 «Ќасам ба Аллоњ, ки ин дуъои ман барои умматам
аст ва дар њар намоз ин дуъоро мекунам».

(Ин њадисро имом Баззор ривоят карда, Албонї
њадиси њасанаш  гуфтааст).

2. Модарамон Оишаи Сиддиќа (р) дар хонадони
Расули акрам (с) тарбия ёфта донотарин шахс ба ањволу
одоб ва хабарњои вобаста ба Расули акрам (с) мебошад,

ки пас аз даргузашти Расули Худо (с) наздик ба панљоњ
сол зиндагї кардааст ва илму дониши Паёмбари Худоро
густариш дода ва суннати ўро дар офоќ мунташир
сохтааст. Пас маълум мешавад, ки дар издивољи
бобаракати Паёмбар (с) бо модарамон Оишаи Сиддиќа
(р), чунин њикмате будааст, ки ин зани љасуру афифа ва
покдоман, пас аз вафоти Расули акрам (с) дар таълиму
тарбияи ин уммат љонишинии он њазратро дар нашри
Суннат бар ўњда доштааст.

Абумўсои Ашъарї (р), сањобаи гиромиќадри Расули
акрам(с), дар шаъни уммулмўъминин Оишаи Сиддиќа (р)
чунин мегўяд: Агар дар фањми маънои њадисе барои мо
сањобагони Паёмбар (с)  мушкилию нофањмие пеш
меомад, дарњол аз Оишаи Сиддиќа (р) мепурсидем ва
мушкиламонро њал мекардем. Њељ гоњ чунин нашудааст,
ки мо аз вай њадисеро пурсида бошему ў надониста
бошад.

Аз Њишом ибни Урва  ибни Зубайр (р) аз падараш
ривоят аст, ки мегўяд: «Ман касеро надидаам, ки дар
донишмандї аз Оишаи Сиддиќа (р) донотар бошад.
Хусусан дар илми Ќуръон ва фароиз ва њалолу њаром ва
шеър ва донистани таърихи арабу насабшиносї њамто
надошт».

Бешак, чї гуна Оиша (р) чунин донишманд набошад,
дар сурате, ки Расули Худо (с) ўро дар хонадони худ
тарбия кардааст. Ќосим ибни Муњаммад, ки яке аз
фаќињони њафтгонаи Мадина буд, чунин гуфтааст:

«Уммулмўъмин Оишаи Сиддиќа (р) дар замони
Абубакр (р), Умар (р), Усмон (р) ва Алї (р) ва то замони
вафоташон фатво медоданд. Гоње ў њатто суханони
бузургони сањобаро рад мекард ва онњо дар пеши рўйи
Оишаи Сиддиќа (р) сукут мекарданд ва њаќиќат будани
суханонашро тасдиќ намуда, фазилату заковати ўро
эътироф мекарданд».

Муъовия (р) мегўяд:

«Савганд ба Худо, њељ суханвареро надидам, ки
суханонаш мисли суханони Оишаи Сиддиќа (р)» сермаъно
ва дорои фасоњат бошад.

3. Аќидаи мо ањли суннат ва љамоъат бар ин аст, ки
касе агар Уммул мўъминин, Оишаи Сиддиќа (р)-ро дашном
бидињад ё ба ў тўњматеро раво бидонад, дар њоле, ки покии
ин зани покдоман, дар Ќуръони карим дар сураи мубораки
Нур эълон шудааст, ба иттифоќи уламои ањли суннат,
кофир мешавад. Ибни Касир мегўяд: Тамоми уламо
иттифоќ бар он доранд, ки њар кас Оишаи Сиддиќа (р)-ро
ба чизи ношояме муттањам намояд ва њол он ки дар
Ќуръон, покї ва афифа будани ў сарењу ошкор омадааст,
кофир аст, зеро касе ки чунин аќида дорад ў мухолифи
нас (матн) ё њукми сарењи Ќуръон аст1.

4. Њар шахс, пеш аз ин ки сухани носазое дар њаќќи
касе гуфтанї шавад, нахуст бояд биандешад, ки чї мегўяд
ва барои кї мегўяд, зеро як калимаи бељо, мумкин аст, ки
инсонро аз динаш дур гардонад. Аз ин хотир, барои
њамаамон лозим аст, ки дар сухангуфтанамон эњтиёткор
бошем.

Сухан дониста гўй,то дўстро душман   магардонї,
Зи њарфи бетааммул, ошно бегона мегардад.

                            Муњаммадиќболи    Садриддин

1 . Ниг: «Тафсири ибни Касир» (љ.3/276) назди ояти 23-сураи Нур
ва дар тафсири Ќуртубї (љ.12, сањ 169- 170, масъалаи 17.  Инчунин
дар китоби  ал-Бидоя ван-Нињоя» (љ.8/95)  ва низ  њамаи уламои ањли
суннат ба ин ќавл якназаранд.

ПЕШГУФТОРИ МУТАРЉИМ

Ба  номи  Худованди  бахшандаи  мењрубон

Њазрати Оиша (р) бешак яке  аз барљастатарин
чењрањои дурахшони олам ба шумор меравад. Худованд
ба рўйи эшон дарњои рањмат ва фазлу карамашро боз
намудааст. Лутфи илоњї Оишаро дар ибтидо духтари
шахсияти беназире ба мисли Абубакри Сиддиќ (р) ќарор
додааст, ки ин худ фахри бузург аст. Баъдан, тарзе аз
шиносої бо зиндагиномаи њазрати Оиша (р) маълумамон
мешавад, пешомади хубтару саодатмандтаре эшонро
дар оѓўш мегирад. Ин њам бошад, издивољи мутањњар бо
бењтарин авлоди њазрати Одам, яъне Муњаммади
Мустафо (с) аст. Њамзистї бо Расули акрам (с) ба рўйи
Оиша (р) дарњои ганљинаи пурѓановати маънавиро боз
намуд ва ўро шогирди босаодати муаллими башарият
гардонид. Њамин аст, ки баъд аз фавти Расули акрам
(с), асњоби киром, бо вуљуди бузургии шаънашон, њар
масъалаи мубњами илми шариатро омада, аз модари
мўъминон мепурсиданд.

- Худованди мутаол дар каломи покаш мефармояд:

    Сухани Худо:
“Паёмбар ба мўъминон аз худашон дида

сазовортар аст ва занонаш модарони мўъминон
њастанд...”

                                                       (Сураи Ањзоб, ояи 6)

Тарзе маълумамон шуд, ноил шудан ба номи бузургу
пуршарафи  «умму-л-мўъминин», яъне модари
мўъминон, фазли бузурги илоњист, ки насиби њамсари
гиромии сайиди анбиё гаштааст. Васфи поки умму-л-
мўъминин Оиша (р) дар Ќуръони маљид, дар сураи “Нур”
низ баён гардидааст. Ин оятњои муборак баъди тўњмат
задани як идда ашхоси бешараф ба модари мўъминон,
ба соњиби вањй-Набии карим (с) нозил гардид,  ки дар
онњо Худованд покии Оишаро ба тамоми оламиён эълон
дошта, тўњматчиёнро мазаммат кардааст.

      Сухани Худо:
“Касоне, ки бар занони покдоман ва бехабар аз

зино ва мўъмин, тўњмати зино мезананд, њароина
дар дунёву охират лаънатшудаанд ва барояшон
азобест бузург”.

(Сураи Нур, ояи 23).

 Дар њадисњои мубораки Расули акрам (с) низ номи
поки њазрати Оиша гўшрас аст. Аз љумла дар њадисе,
ки бо ривояти Њоким омадааст Расули акрам (с)
фармудаанд: «Оиша њамсари ман дар бињишт аст».

Хонандагони гиромиро ба ошної бо китоб ташвиќ
намуда, дар њамин љо суханро њусни хотима
мебахшем,  вассалому алайкум ва рањматуллоњи ва
баракотуњ.

Муњаммадиќболи  Садриддин

ПЕШГУФТОРИ МУАЛЛИФ

Ба номи Худованди бахшандаи мењрубон

Сипосу ситоиши бепоён Аллоњро, ки Паравдигори
якка ва ягонаи оламиён аст. Дуруду саломњои бенињоят
бар хубтарини анбиё ва бењтарини мурсалон,
паёмбарамон Муњаммад (с) ва бар хонадону ёронашон
бод.

Аммо баъд:
Оиша (р) касест, ки гўш аз шунидани номаш ба тараб

меояд ва дил аз ёди  ў фарањманд мегардад ва рўњу
равон аз муњаббаташ пок шуда  ба салоњ меояд. Вай
Сиддиќа духтари Сиддиќ1 ва Атиќа духтари Атиќ2 аст.

Вай касест, ки расули Худо (с) дўсташ медошт ва
духтари касе буд, ки Расулуллоњ (с) вайро њабиби худ
ќарор дода буд. Вай зани тозаву покиза, бошарафу
покдоман ва аз ахлоќу авсофи нохуб нињоят дур буд.
Вай аз айбњои оддии занона пок буд ва ба он шакку
шубњањое, ки дар дилњост, ноолуда. Зани рўзадору
намозгузор,  Худоро итоъаткору парњезкору нињоят
ботавфиќ ва бисёр зикркунандаи Парвардигор. Зани

1 Сиддиќ-ростгу ва ростпиндоранда сухани касеро. Ин лаќаби
њазрати Абубакр (р) аст, ки ёри ростпиндори Расулуллоњ буд.

2 Атиќ-озодкунанда ва озодкардашуда. Лаќаби  Абубакр (р) аст, ки
вайро озодкунандаи Билол ва озодшуда аз љониби Худо аз оташи дўзах
мегуфтанд. Расуллулоњ ба Абубакр (р) гуфта буд: «Анта атиќуллоњи
минаннор» (Ту касе њастї, ки Худо туро аз дўзах озод кардааст). Ин
њадисро  Тирмизї ривоят кардааст, шайх Албонї ин њадисро сањењ
гуфтааст. Аз силсилаи «Сањињайн» (љ.4, №1574, с.102)

донишманд, доно дурандеш, росткору, ростгуфтор,
зиндадилу босаховат. Cарфкунандаи љону молу ваќти
худ дар роњи ризои Худо, модари мўъминони дунё,
модари Абдуллоњ Разияллоњу анњо. Оиша духтари
Абубакри Сиддиќ (р) буд Духтари бузургтарин ёри
Расуллуллоњ (с). Духтари касе, ки пас аз Паёмбар (с)
халифаи аввалин  буд. Модари  Оиша, Умми Румон бинти
Омир ибни Уваймир буд. Кунияааш3 Умми Абдуллоњ буд.
Ин кунияро ба вай расули Худо (с) гузошта буданд. Мурод
аз Абдуллоњ дар ин куният писари апаи Оиша –Абдуллоњ
ибни Зубайр (р)  аст.

Холид Абусолењ

3 Куния ё куният-номеро мегўянд, ки падарї ё модарї ё фарзандиро
фањмонад ба мисли Абуалї,  яъне падари Алї, Умми Руммон, яъне модари
Руммон.

ОИША (Р)-РО БА ЗАНИ ГИРИФТАНИ РАСУЛИ
АКРАМ (С)

Замоне, ки Паёмбар (с) Оишаро ба никоњ даровард,
Оиша (р) њамагї 6 ё 7 сол дошт ва дар синни нўњсолагияш
бо ў хонадорї кард ва њангоми аз дунё рафтани
Расулуллоњ  (с) Оиша (р) њаждањсола буд.

 (Ин њадисро Имом Муслим ривоят кардааст)

Худи Оиша(р) гуфтааст:
 -Расули Худо (с) маро дар шашсолагиам ба занї

гирифта, бо ман дар нуњ солагиам хонадорї кардааст.
Боз  Оиша (р) гуфтааст:
 Пас аз ин, ки Расули Худо  маро ба никоњ даровард

ва њиљрат карда, ба шањри  Мадина омадем, ман як моњ
ба бемории табларза гирифтор шудам, ки дар асари он
мўйњоям рехтанд. Пас аз сињат ёфтанам, мўйњоям то
поёнтари гўшњоям расида буд, ки рўзе Умми Руммон-
модарам ба наздам омад, дар њоле, ки ман њамроњи
дугонањоям будам ва бар арљуњае4 саворї мекардем.
Модарам  маро садо карду ман ба наздаш рафтам ва
намедонистам, ки ба ман чї кор дорад. Ў маро шитобон
ба љониби хона бурд. Дар паси дари хона бозистодем.
Аз сабаби тез-тез роњ рафтанам дилам ба таппиш омада
буд. Чун каме таваќќуф кардему таппиши дилам ором
шуд ва нафасамро рост кардам, модарам маро ба хона
даровард. Бубинам гурўње аз занони ањли Мадина

4 Арљуња-алвончак (њой)

нишастаанд. Пас, занњо  ба моён хитоб карда ба ин
мазмун дуъо гуфтанд:

– Хайру баракат ва бењтарин ризќу фоидањои зиндагї
шуморо бод!

Модарам, пас аз ин маро дар ихтиёри он занон супурд
ва онњо сарамро шуста маро оро доданд.

Ман   интизор будам, ки чї мешуда бошад. Ногањон
њангоми чошт Расулуллоњ (с) омад ва ман њамроњашон
рањсипор шудам.

(Ин њадисро Бухориву Муслим ривоят кардаанд).

ФОИДАЊОЕ, КИ АЗ ИН ЊАДИС
БА ДАСТ МЕОЯНД

Аз ин њадис маълум мешавад, ки падар њуќуќ дорад
духтари хурдашро бе иљозати вай ба шавњар бидињад,
зеро вай дар чунин синну сол фањми дурусти чунин
кореро надорад. Мутобиќи њамин њадис мусулмонон
иљмоъ (иттифоќ) кардаанд, ки падар њуќуќ дорад духтари
бокираашро5 тазвиљ бикунонад.

Шофеъї (рањимањуллоњ) ва уламои мазњабаш
гуфтаанд:
    Мустањаб аст, ки падар ва бобо духтар ва набераи
худро, ки бокира ва ноболиѓ  аст ба шавњар надињанд,
то он ки ба балоѓат бирасад ва пас аз балоѓат, агар вайро
шавњар доданї шуданд, иљозату розигии духтарро
бигиранд, то духтари бечора дар асорати шавњар бо дили
нохоњам наафтад. Ин ќавли онњо бо њадиси Оиша
мухолиф нест, зеро маќсади онњо ин аст, ки бояд

 Бокира - душиза, духтаре, ки шавњар накардааст.

духтарро пеш аз булуѓ  ба шавњар надињанд  ба шарте
ягон хубие, ки ба сабаби таъхир фавт мегардад, вуљуд
надошта бошад. Ба мисли њадиси Оиша (р) (ки агар
Оишаро дар њамон синну сол ба расули Худо
намедоданд он хубињое, ки аз ин издивољи муборак њосил
гашт, аз даст мерафт). Пас, дар чунин сурате, ки дар
њадиси Оиша аст, барои падар мустањаб аст, то духтари
бокираи хурдсолашро ба чунин шавњаре бидињад, зеро
падар маъмур аст  он чизњоеро, ки барои фарзандаш
шаръан хуб аст анљом бидињад ва он чиро, ки хайри
фарзандаш дар он аст аз даст надињад (ва кадом хайре
ва хубие барои Абубакр (р) аз ин болотар буд, ки
духтарашро ба бузургтарини ањли башар ба шавњар
дињад).
   Аммо, ваќти ба хонаи шавњар бурдани духтари хурдсол
ва њамхоба шудани шавњар бо вай, агар шавњару соњиби
духтар дар чизе иттифоќ бикунанд, ки ба духтар зараре
нарасад мутобиќи розигии дуљониба амал карда шавад.
Имом Молик ва Шофеъи ва Абуњанифа
(рањимањумуллоњ)  гуфтаанд:

Замоне духтарро хонаи шавњар бурда ба њамхобагии
шавњар бо вай иљозат дода шавад, ки аз рўйи ќаду баст
маълум гардад, ки духтар ќувваи тањаммули ин корро
дорад ва ин дар њама духтарон як хела набуда, гуногун
аст.

Довудї гуфтааст:
Оиша(р) дар ин синну сол як љавондухтари тануманду

зебое гашта буд.
Дар бештаре аз ривоятњо умри Оиша шашсола гуфта

шудааст ва дар ривояте њафтсола. Љамъ миёни ин ду
ривоят чунин аст, ки Оиша шашсолаву чанд моња буд,
пас дар ривояте шашро овард ва дар ривояте солеро,
ки ба он ќадам монда буд, яъне њафтсолагї.

Дар ин сухани Оиша (р), ки:
- Бубинам гурўње аз занони ањли Мадина нишастаанд.
Пас занњо хитобан ба моён гуфтанд:
- Хайру баракат ва бењтарин ризќу фоидањои зиндагї

насиби шумо бод!
Далолат бар он аст, ки домоду арўсро дуои нек

кардаанд.
Дар ин сухани Оиша, ки:
«Онњо сарамро шуста маро оро доданд» далолат  бар

ин аст, ки шустушў додани арўс ва зебу зиннат додани
вай барои шавњараш мустањаб аст. Њамчунин љамъ
омадани занон ба ин хотир мустањаб аст, зеро, ки ба ин
сабаб никоњ эълону овоза мешавад ва занњо дили арўсро
гарм карда, ўро одоб меомўзанд ва тариќањои муомила
бо шавњарро ба вай таълим медињанд.

Дар ин сухани Оиша, ки:
«Ман  интизор будам, ки чї мешуда бошад. Ногањон

њангоми чошт Расулуллоњ (с) омад ва ман њамроњаш
рафтам».

Далолат бар ин аст, ки рўзона ба хонаи шавњар
бурдани арўс ва њамхобагии мард бо занаш равост. Ин
амалњо њам дар шаб ва њам дар рўз дуруст њастанд.

      (Ин њадисро Имом Ањмад њам ривоят намудааст).

ИЗДИВОЉИ ЊУМОЮНУ БОБАРАКАТ

Оиша(р) гуфтааст:
 «Расули Худо (с) маро дар моњи шаввол6 ба никоњ

даровард ва дар моњи шаввол бо ман њамбистар шуд,
пас кадомин њамсари Паёмбар (с) аз ман дида фазилати
бештарро соњиб гаштааст»?

Имом Насої гуфтааст:
6 Моње, ки баъди рамазон аст.

 «Аз ин њадис фањмида мешавад, ки зан гирифтан ва
шавњар додани духтар ва њамбистарии аввалин дар моњи
шаввол мустањаб аст».

 Оиша(р) бо ин сухани худаш мехоњад он аќидаи
замони љоњилиятро рад кунад, ки  ањли  љоњилият дар
моњи шаввол зан гирифтан, ба шавњар додан ва
њамбистариро макруњ мењисобиданд ва бад њисоб
мекарданд, њамон гунае, ки баъзе мардуми авоми низ
ин эътиќоди нодурустро доранд ва ин як аќидаи бе асл
ва ботилу нодуруст аст7. Ин аќида аз замони љоњилият
монда аст. Мардуми он замон  нисбати ин моњ бадбинї
ва ирим доштанд, зеро номи ин моњ, ки шаввол аст дарак
аз бадї ва шумї медињад, ки ба маънои марг ва камбудї
ва хушкию бадбахтиро дорад.

(Шарњи«Сањењ»-и Муслими Имом Нававї с.213,љ.9.)

 Абуубайда ибни Мусанно (р) гуфтааст:
«Расули Худо (с) Оишаро ду сол пештар аз њиљрат

ба никоњ даровард. Арабњо он ваќт њамбистар шуданро
бо занњояшон дар моњи шаввол нохуб мешумориданд».

 Абунуайм гуфтааст:
«Он мардум барои он њамбистариро дар шаввол бад

мешуморанд, ки як замоне дар ин моњ бемории «Тоун»8

ба вуљуд омадааст».
Аз Зуњрї ривоят мекунанд, ки гуфтааст:
Расули Худо (с) ба ѓайр аз Оиша (р) дигар зани

бокирае нагирифта буданд.

7 Аз ин љо маълум мешавад, ки он аќидаи мардуми диёри мо, ки дар
миёни ду ид никоњ нохуб аст дурўѓу беасос будааст. Бояд донист,  ки
никоњ дар миёни ду ид хубтар буда, њукми мустањабро доштааст
чуноне, ки  пештар гуфта шуд.

8 Тоун-як  навъ вабост.

ИЗДИВОЉЕ, КИ БА ФАРМОНИ
ХУДО АНЉОМ ЁФТ

Ба занї гирифтани Паёмбар (с) Оишаро дар ин синну
сол ба фармони Худованд (љ) буд. Расули Худо (с) ба
Оиша(р) гуфт:

- Се шаб туро дар хоб дидам. Фариштае  дар порчае
аз абрешим сурататро печонида ба наздам меовард, ва
мегуфт:

–Ин њамсари туст. Чун порчаро мекушодам ва ба рўят
назар меафкандам медидам, ки ту будї.

Пас мегуфтам:
- Агар ин  аз љониби Худо бошад, албатта, Худо инро

ба иљро хоњад даровард.
(Бо ривояти Бухориву Муслим).

   Аз Оиша (р)  ривоят кардаанд, ки Љабраил (ъ) сурати
ўро дар порчае аз абрешими сабз ба назди расули Худо
(с) оварда, гуфтааст:

«Ин дар дунёву охират њамсари туст».

(Ин њадисро Имом Тирмизї ривоят карда,
Албонї сањењ шумурдааст).

Аз Аммор  Ибни Ёсир (р) ривоят аст, ки гуфтааст:
 «Оиша дар дунёву охират њамсари Паёмбар (с) аст».

(Њадисро Имом Бухорї ривоят кардааст).

Дар ривояти Уќайлї омадааст, ки Расули акрам дар
бемории пеш аз вафоташ ба Оиша гуфтанд:

-Барои ман мисвокчўбе биёр ва онро бо дандонњоят
фишор бидењ, ки онро бихоям, то оби дањонам бо оби
дањони ту омехта гардад, зеро ин бароям њангоми марг
сабукї хоњад овард.

Имом Абуњанифа аз Њайсам аз Икрима аз ибни Аббос
(р) ривоят кардааст, ки ба Оиша гуфт:

– Савганд ёд мекунам, ки ман аз Расулуллоњ (с)
шунида будам, ки мегуфт:

«Љои Оиша дар бињишт аст».
Ибни Аббос суханашро идома дода гуфтааст:
– Расули Худо дар назди Худо мукаррамтар аз ин

аст, ки ахгаре (оташпора) аз ахгарњои дўзахро ба њамсари
вай бидињад. Имом Абуњанифа аз Авни Шаъбї ва ў аз
Оиша (р) ривоят кардааст, ки гуфт:

-Њафт хислате, ки дар ман њаст дар њељ яке аз
њамсарони дигари Расулуллоњ нест:

1. Маро бокира ба занї гирифт ва дигар њељ яке аз
њамсаронашро бокира нагирифта буд;

2. Љабраил (ъ) фуруд омад ва сурати маро барои
Паёмбар (с) фуруд овард ва сурати њељ яке аз занони
дигарашро фуруд наовард;

3. Љабраилро ба ман нишон дод, њол он ки ба њељ яке
аз занонаш нишон надода буд;

4. Ман дўстоштатарин њамсараш будам;
5. Падарам дўсдоштатарин ёри Паёмбар буд;
6. Барои исботи покии ман оятњои зиёде аз Ќуръон

(дар сураи Нур) нозил шуд њоло он ки ќариб буд гурўње
аз мардум ба сабаби маро тўњмат кардан дар њалокат
(маънавї) гирифтор шаванд;

7. Расули Худо дар шаби навбати ман,  дар хонаи
ман ва дар баѓали ман аз дунё рињлат кард.

Ин љо дар воќеаи издивољи Паёмбар бо Оиша
њикматњои бузурге нуњуфтааст аз љумла:

1. Ин мукофоте барои Абубакр (р) падари Оиша (р)
буд, ки дар роњи хидмат ба Ислом пешќадам буд ва молу
љонро дар роњи Худо сарф мекард ва аз Паёмбар (с)
дифоъ  менамуд;

2. Оиша (р) дар хонадони Пайѓамбар (с) тарбия ёфта,
донотарин шахс ба ањволу одоб ва хабарњои вобаста ба
расулуллоњ гашт. Пас аз сари Расулуллоњ(с) наздик ба
панљоњ сол зиндагї карда, илмњои Паёмбари худоро
мунташир намуда, суннати вайро дар офоќ пањн сохт.
Пас, дар таќдири Худо издивољи Паёмбарро бо Оиша
чунин њикмате будааст, ки ин љавондухтари хурдсол, пас
аз вафоти он њазрат (с), дар таълиму тарбияи уммат,
љонишини он њазрат дар нашри Суннат бигардад.

3. Ривоят кардааст Имом Абуњанифа (р) аз Њаммод
аз Иброњими Нахаъї аз Оиша (р), ки Расулуллоњ (с)
фармуд:

-Марг барои ман осон хоњад гашт, зеро ман дидам
туро, ки дар бињишт њамсари ман њастї. Ин ривоятро
Табаронї њам дар «Мўъљаму-л-кабир» овардааст.

-Дар ривояти Њоким омадааст, ки Расулуллоњ (с) ба
Оиша (р) гуфтанд:

«Оё розї нестї, ки ту дар охират њамсари ман
бошї?».

Њамсарони он њазрат (с) ба фармони Худо вазифадор
будаанд, ки худашон исломро аз он њазрат хуб омўхта,
ба дигарон биомўзонанд.

Худованд мегўяд:

      Сухани Худо:
«Он чиро, ки дар хонањоятон аз оёти Худо ва

њикмат тиловат мешавад, ёд  кунед. Њаройна, Худо
борикбину огоњ аст”.

(Сураи Ањзоб, ояи 34)

МУЊАББАТИ ПАЁМБАР (С) БА ОИША

Аз Анас (р) ривоят мекунанд, ки гуфт:
-Аввалин муњаббате, ки дар Ислом рўй дод,

муњаббати пайѓамбар ба Оиша буд»

(Аз «Тазњибу њилятил-авлиё», с.271,љ.1.)

Аз  Амр ибни Ѓолиб ривоят аст, ки марде дар њузури
Аммор ибни Ёсир(р) нисбати  Оиша (р) суханони  носазо
гуфт.

Аммор ба вай гуфт:
«Дур шав аз наздам зиштрўй, оё ту дўстдоштаи

Расулуллоњро  носазо мегўї!?»

 (Инро Имом Тирмизї ривоят карда њадисро
њасану сањењ гуфта аст).

Амр ибни Ос (р) ривоят кардаанд, ки вай назди
Расулуллоњ рафта, гуфт:

- Киро аз ин мардум  бештар дўст медорї, эй
Расулуллоњ?

Гуфт:
-Оишаро
Амр гуфт:
-Аз мардњо чї?
Гуфт:

-Падари Оишаро.
Амр гуфт:
Пас аз ин киро?
Гуфт:
-Умарро

(Ин њадисро Бухориву Муслим ривоят кардаанд).

Табаронї аз Оиша (р) ривоят кардааст, ки вай гуфт:
- Мањбубтарини мардум дар назди шумо чї касест, ё

Расулуллоњ?
Расули акрам (с) гуфтанд:
 -Чаро мепурсї?
Оиша гуфт:
- То он касеро, ки ту дўст медорї ман низ дўст

бидорам.
Расули акрам гуфтанд:
- Оишаро
Табаронї аз Умми Салама (р) ривоят кардааст, ки

умми Салама рўзи вафоти Оиша (р) гуфт:
 - Имрўз дўсдоштатарин шахси Расулуллоњ (с) вафот

кард.
(Субулалњудо варрашод, с.170,љ.11.)

1. Умми Салама (р) ва Оиша (р) њарду зани Паёмбар
мебошанд. Субњонака ё муќаллибалќулуб.

ШАФЌАТИ РАСУЛИ ХУДО (С) БА ОИША

Имом Муслим аз Оиша (р) ривоят кардааст, ки гуфт:
  «Расулуллоњ (с) маро амр мекард, то аз зарари

чашм, ки ба ман мерасад талаби руќъа кунам». Яъне
Оиша (р)-ро чашм мерасид, пас Расули Худо аз љињати

дилсўзияш нисбати вай ўро иљозат медод, то аз касе
бихоњад, ки ўро дуъохонї кунад, то зарари чашми бад
рафъ шавад9.

ВАЙ ДУХТАРИ АБУБАКР АСТ

Расули Худо (с) дўст медоштанд, ки њангоме ба Оиша
ситаме карда шавад ва ё ба вай таънае зада шавад,
Оиша худаш аз худаш дифоъ бикунад. Агар касе, дар
њаќќи Оиша чизе мегуфт, Расулуллоњ сухани он касро
намепазируфт, зеро парњезкор ва диндории Оишаро
медонист ва низ медонист, ки дигар занњояш ба хотири
обурўяш ва маќому манзалаташ дар назди вай ба Оиша
рашк мекунанд. Аз  љумла њазрати Оиша (р) онро ривоят
карда, мегўяд:

 «Занони дигари Паёмбар (с) Фотима духтари
гиромии он њазратро ба назди Расулуллоњ фиристоданд.
Фотима ба дари хона омада, иљозат хост ва расули Худо
ба вай иљозати даромадан доданд дар њоле, ки он њазрат
њамроњи ман дар зери чодари  ман як пањлў дароз кашида
буд. Фотима арз кард.

Эй Расули Худо, занони дигаратон маро ба наздатон
фиристоданд ва онњо хоњиши онро доранд, ки миёни онњо
ва набераи Абуќуњофа (яъне Оиша)  дар муњаббат  низ
баробарї  бикунед.

 Оиша (р) мегўяд:
- Ман хомўш истода чизе нагуфтам. Расулуллоњ ба

Фотима (р) гуфтанд:

9 Аз ин маълум шуд, ки захми чашмро муњраи чашмию хори пушти
дарвозаву наъли асп ва латтасўзї фоида надоштааст, балки бо
ќуръонхонї ё дуоњое, ки дар њадис омадааст муъолиља бояд кард.

- Эй духтарљонам, оё ту онеро, ки ман дўст медорам
дўст намедорї?

Фотима гуфт:
- Бале, (дўст медорам)
Расулуллоњ гуфтанд:
- Пас, агар чунин аст,  Оишаро дўст бидор.
Фотима чун ин суханро аз Расулуллоњ шунид бар

хоста назди он занњо рафт ва  ба онњо он чиро, ки
Паёмбар гуфт, пурра фањмонид. Он занњо гуфтанд:

Ба фикри мо њољати  моро бароварда насохтї, пас
аз нав ба назди Расулуллоњ бирав ва ба он кас бигуй:

- Занњои дигаратон аз шумо талаб доранд, ки миёни
онњо ва набераи Абуќуњофа (яъне Оиша) дар муњаббат
низ баробарї бинамоед.

Фотима дар посухи онњо гуфт:
- Савганд ба номи Аллоњ, ки дигар бо падарам дар

ин  мавзўъ гуфтугў намекунам.
Оиша мегўяд:
- Пас аз ин занњои дигари Паёмбар Зайнаб духтари

Љањшро, ки яке аз њамсарони он њазрат буд ба наздаш
фиристоданд. Зайнаб дар миёни занњои Паёмбар дар
мартаба ва манзалату маќом бо ман баробарї мекард10.
Ман занеро надидаам, ки дар диндорї аз Зайнаб бењтар
бошад ва аз вай парњезкортару худотарс ва ростгўй, бо
хешовандон бамуросо  ва дар садаќа додан дастболотар
бошад.

Њељ занеро надидаам, ки дар садоќат  ва дар анљоми
корњое, ки касро ба Худо наздик мекунад љонфидотар аз

10 Зайнаб (р) адлу баробариро дар муњаббат талаб карда буд, ки ин
номумкин аст, зеро дили кас дар ихтиёраш нест. Оиша (р) гуфтааст:
Расулуллоњ (с) дар шаббошию навбати нафаќаву таъминот ва њуќуќи
шаръї дар миёни занњояш адлу инсоф ва баробариро одилона риоят
мекарданд.

Зайнаб бошад. Лек зуд хашмнок мешуд, аммо дар њол
хашмашро фурў мебурд.

Пас, ба Зайнаб иљозати даромадан дода шуд. Чун
даромад Расулуллоњро дар њамон ањволе, ки Фотима
гуфа буд, дар зери  чодари Оиша дид. Зайнаб суханро
оѓоз карда гуфт:

- Эй Расулуллоњ (с) занони дигаратон маро ба хотири
он ба наздатон фиристоданд, ки ин хоњишашонро ба
шумо расонам, ки шумо миёни онњо ва набераи
Абуќуњофа дар муњаббат баробарї кунед. Оиша (р)
мегўяд:

- Пас  аз ин Зайнаб ба ман рўй овард ва бо ман
муноќиша кард. Ман бошам интизор будам, ки
Расулуллоњ чї мегўяд ва ба чашмонаш менигаристам,
ки оё ишорае мекунад, то ман љавоби Зайнабро бидињам.

Оиша мегўяд:
- Зайнаб аз љояш  як су нашуда буд, ки бароям маълум

гашт, ки Расулуллоњ (с)  пуштибониямро аз худам зишт
намешуморад.

Оиша мегўяд:
- Чун ман ба љавоби Зайнаб пардохтам, дигар барояш

маљоли њарф задан надодам ва дар гуфтугў шикасташ
додам. Расулуллоњ (с) пас аз ин табассум карда, фармуд:

- Вай духтари Абубакр аст
Имом Нававї мегўяд:
- Бидон, ки дар ин њадис далеле бар ин нест, ки

Расулуллоњ (с) Оишаро иљозат дода бошад ва ё ба чашму
дигар узве ба вай ишорае кардааст, балки чунин гумон
њалол нест, зеро хиёнат ба чашм барои Расули Худо
њаром аст. Дар ин њадис њамин ќадар далолат аст, ки
Оиша аз худаш пуштибонї кард ва Расули Худо вайро
аз ин кораш манъ накард. Аммо, сухани Расули акрам,
ки:

«Вай духтари Абубакр аст».
Маънояш ин аст, ки Расулуллоњ ба камоли фањму

заковати Оиша ишорат кардаанд.

(Шарњи «Сањењ»-и Муслим, с. 203,љ.15.)

Ин њадис маънои онро надорад, ки Расули акрам (с)
Оишаро ба зулму ситам нигоњ дошта бошад, зеро Зайнаб
аввалин шуда ба танќиду мазаммати Оиша пардохта буд.
Пас, Оиша њаќ дошт,  бо роње, ки хилофи шариат нест,
аз худаш дифоъ кунад ва љавоби Зайнабро бидињад.
Худованд аз Зайнабу Оиша ва њамаи њамсарони поки
Расули акрам (с) хушнуду розї бод.

МУЊАББАТИ РАСУЛИ АКРАМ (С)
 НИСБАТ БА ОИША

Мардуми замони Паёмбар (с) медонистанд, ки
Расули Худо ба Оиша муњаббати зиёде дорад. Аз њамин
љињат њадяњои худро ба Паёмбар (с) дар рўзи навбати
вай мефиристоданд ва ё меоварданд.

Оиша (р) мегўяд:
- Мардум кўшиш мекарданд, то њадяњояшонро рўзи

навбати ман фиристанд. Маќсади онњо аз ин, касби ризои
Расулуллоњ (с) буд.

(Њадис аз Бухорї ривоят шудааст).

МАРО ДАР МУЊАББАТАМ НИСБАТ
БА ОИША (Р) АЗИЯТ МАДЕЊ

Аз Оиша ривоят мекунанд, ки њамсарони Расулуллоњ
(с) ду гурўњ шуда буданд.

Дар гурўње: Оишаву, Њафсаву Сафияву, Савда ва дар
гурўњи дигар: Умми Салама, бо дигар њамсарони он
њазрат буданд. Мусалмонон медонистанд, ки Расули
акрам(с) Оишаро бештар дўст медорад. Аз ин сабаб  њар
касе, ки њадя кардан мехост, он њадяашро замоне
мефиристод, ки Расули Худо(с) дар хонаи Оиша мебуд.
Гурўњи Умми Салама (р) бо њамдигар сўњбат карда ба
вай маслињат доданд, ки бирав ва ба Расулуллоњ бигўй,
то ба мардум бифармояд, ки њар, ки барои Паёмбар њадя
дорад фаќат замони дар хонаи Оиша будани он кас
нафиристонанд, балки ваќти дар хонаи њар кадоме аз
њамсарони дигар буданаш низ фиристанд. Умми Салама
ин дархостро ба Расули акрам (с) расонд, аммо
Расулуллоњ чизе нагуфт. Гурўњи Умми Салама аз вай
натиља пурсиданд. Ба онњо гуфт:

- Ба он њазрат арзи шуморо расонидам, аммо чизе
нагуфт.

Онњо ба вай гуфтанд:
- Бори дигар бирав ва ин арзро такрор намой.
Умми Салама мегўяд:
- Ман боз ин арзро ба он њазрат расонидам, лек ин

дафъа њам чизе нагуфт.
Пас, занњои Расули акрам (с) боз аз Умми Салама

дар ин маврид пурсон шуданд.
Гуфт:
- Ба ман љавобе надод.
Онњо ба вай гуфтанд:

- Ту ин арзро то оне, ки љавобе бигирї, такрор бикун.
Пас, боз дар навбати Оиша рафтаму ин арзро такрор

намудам.
Пас, Расули акрам ба Умми Салама гуфт:
«Маро дар муњаббату алоќаам бо Оиша азият мадењ,

зеро ба љуз аз бистари хоби Оиша бароям дар бистари
дигар азвољи мутањњарот вањй наомадааст».

Умми Салама гуфт:
- Ман ба Худо тавба мекунам, эй расули Худо аз ин,

ки туро азият додам.

 (Ин њадисро Имом Бухорї ривоят кардааст).

Ин њадис сабаби зиёд будани муњаббати Паёмбар
(с)-ро  ба Оиша баён медорад.  Ин бар он далолат
мекунад, ки Оиша дар назди Худованди азизу љалил
соњиби фазилат аст. Пас, чи гуна Паёмбар касеро дўст
надорад, ки Худо вайро дўст медорад.

ЛУТФУ МЕЊРУБОНИИ РАСУЛУЛЛОЊ (С)
БА ОИША (Р)

Оиша (р) лутфу мењрубонї ва нармахлоќии Расули
акрамро бо њамсаронаш ривоят карда мегўяд:

Расулуллоњ ба ман гуфт:
«Ман њолатеро, ки ту аз ман хушњолу розї мешавї

ва њолатеро, ки бар ман хашм мегирї, медонам»
Оиша гуфт:
- Аз куљо ин њолатњои маро мефањмї?
Расулуллоњ гуфт:

  «Аммо њолате, ки аз ман хушњолу розї бошї пас
дар суханонат мегуї: Не, савганд ба Парвардигори
Муњаммад ва агар норозї бошї мегўї: Не, савганд ба
Парвардигори Иброњим».

Оиша гуфт:
  - Оре,  Эй расули Худо, ќасам ба Худо ман ба љуз

номатон чизеро тарк намекунам.

(Ин њадисро Бухориву Муслим ривоят кардаанд).

Бар тамоми мардони уммат лозим аст, ки аз расули
Худо муомила карданро бо њамсар омўзанд. Зан
таъсирпазир буда, сухани нармро  меписандад ва бо
мењр ва бо табассуму хушњолї бо вай муомила
намуданро дўст медорад. Агар шавњар бо вай чунин
муомила намояд зан худро бисёр хушнуд мењисобад, аз
хушию шодмонї ба фарањ меояд.

ФОИДАЊОИ ИЛМИЕ, КИ АЗ ИН ЊАДИС ВА
ЊАДИСИ ЌАБЛЇ ЊОСИЛ МЕШАВАНД

   Дар ин њадис маноќиб ва авсофи њамидаи Оиша(р)
ба таври равшан инъикос ёфтааст. Онњое, ки интизорї
кашида њадяњои худро танњо дар навбати Оиша ба
Расули акрам (с) таќдим мекарданд, ин корро ба ихтиёри
худашон мекарданд, бе он ки Паёмбар (с) ба онњо амр ё
пешнињод карда бошад. Паёмбар (с) ба он хотир онњоро
аз ин амал боз намедошт, ки даст задан ба чунин коре
аз камоли ахлоќ дур аст, зеро он маънои талабидани
њадя аз мардумро дорад. Аз ин њадис бармеояд, ки

мардум њангоми хурсандї њадя медодаанд, то ки он
сабаби зиёд шудани муњаббати якдигар гардад. Аз ин
маълум мешавад,  занњо барои ба даст овардани
муњаббати шавњар бо якдигар мусобиќа мекардаанд ва
ба якдигар рашк мебурдаанд. Мард метавонад њангоми
бањси занњояш сукут карда, аз њељ кадомаш пуштибонї
накунад.

Аз ин дониста мешавад, ки шикояту гила кардан ба
шавњар, њатто ба василаи миёнарав ,љоиз аст. Аз ин
њадис фањмида мешавад, ки њамсарони Паёмбар (с)
вайро нињоят эњтиром намуда, аз эшон њаё мекардаанд,
бори аввал њатто худашон  нарафта,  азизтарин кас дар
назди Расулуллоњ, яъне Фотима (р)-ро њамчун намоянда
фиристоданд.

Аз ин њадис фањмида мешавад, ки њамсарони он
њазрат нињоят занњои бофањм буда, дарњол ба њаќ бар-
мегаштанд.

Умми Саламаро бубин, ки дарњол аз кори худ
пушаймон шуда, тавба намуд. Аз ин њадис маълум шуд,
ки дигар њамсарони Расулуллоњ(с) ба хотири он
њамсарашон Зайнаб духтари Љањшро намоянда
фиристоданд, ки Зайнаб инчунин духтари аммаи
пайѓамбар буд.

Паёмбар (с) Зайнабро маъзур шуморида, љазояш
надод бо он, ки вай аз Расулуллоњ дар муњаббат адлу
баробарї талаб кард, зеро оташи рашк бар ў ѓалаба
карда буд, њол он ки Зайнаб худаш медонист, ки
одилтарини мардум Расулуллоњ (с) аст.

(«Фатњ-ул -борї, с. 246, љ.5.)

МУСОБИЌАИ ПАЁМБАР (С) БО ОИША

Аз худи Оиша ривоят аст, ки гуфт:
Дар сафаре њамроњи Расули акрам (с) будам.

Расулуллоњ ба ман гуфт:
«Биё бо ту мусобиќа бикунам».
Оиша мегўяд:
-Ман бо он њазрат ба мусобиќаи давидан пардохта,

он касро дар давидан пешдастї кардам. Баъдан чун ман
синну солам бузургтар шуд ва боз бо он њазрат ба
мусобиќа пардохтем он кас маро маѓлуб сохту гуфт:

«Эй Оиша ин дар баробари он бохти пешина»

(Ин њадисро Ањмад ва Абудовуд ривоят карда,
 Албонї сањењаш гуфтааст.)

ФАЗЛУ БАРТАРИИ ОИША
БАР ЗАНОНИ ДИГАР

Аз Анас ибни Молик(р) ривоят кардаанд, ки гуфт:
- Аз Паёмбар(с) шунида будам, ки мегуфт: «Бартарии

Оиша бар занон мисли  бартарии  сарид11 аст бар
хўрокњои дигар»

(Ин њадисро Бухориву Муслим ривоят кардаанд).

11 Сарид – бењтарини навъе аз таом дар он давр, ки порањои нонро
дар шўрбои гуштї тар мекарданд.

САЛОМ ФИРИСТОДАНИ ЉАБРАИЛ (Ъ)
БАР ОИША

    Аз Оиша ривоят кардаанд, ки Паёмбар (с) ба вай
гуфт: «Љабраил ба ту салом мегўяд».

Оиша дар љавоб гуфт:
Салом ва рањмати Худо бар вай бод.

(Ин њадис бо ривояти Бухориву Муслим аст).

ФОИДАЊОИ ИЛМИИ ИН ЊАДИС

Нававї гуфтааст:
- Дар ин њадис баёни фазилати Оиша (р) равшан аст.

Аз ин њадис бармеояд, ки салом фиристодан мустањаб
аст. Намояндаро лозим аст, ки саломро ба шахси
маълумшуда бирасонад. Аз ин њадис фањмида мешавад,
ки агар хавфи фасод набошад, марди бегонаи солењ
метавонад ба зане салом бифиристад ва бояд мард
љавоби саломи фиристодашударо бидињад.

РАСУЛИ АКРАМ БА ЉУЗ ОИША (Р) ЗАНИ
ДЎШИЗАИ ДИГАРЕ НАГИРИФТА БУД

 Аз Оиша ривоят аст, ки ба Расули Худо гуфт:
- Фикри хешро барои ман дар ин бора баён кунед, ки

агар ба водие фурўд оед ва дар он љо буттае бошад, ки
он хурда шудааст ва буттаи дигаре бошад, ки онро
чорпое дањон назада бошад, шумо уштуратонро дар
кадоми он мечаронед (мурод аз буттаи хурдашуда, зани

шавњардида ва буттаи нохўрда, духтари шавњар надида
аст). Расули акрам фармуд:

 «Уштури худро дар он буттае хоњам чаронд, ки ба
он чорпое дањон назадааст». Оиша мехоњад бо ин
масалаш баён кунад, ки  Расулуллоњ (с) ѓайр  аз ман
зани шавњарнодидае нагирифтааст.

(Ин њадисро Бухорї ривоят кардааст).

СЎЊБАТИ  ОН ЊАЗРАТ БО ОИША (Р)  ДАР
САФАР

Аз Оиша (р) ривоят аст, ки гуфт:
«Расули Худо (с) њар гоње, ки ба сафаре

мебаромаданд миёни њамсарони худ ќуръа12

меандохтанд. Ќуръа ба номи њар кї мебаромад, дар он
сафар вай он њазратро њамроњї мекард. Боре ќуръа ба
номи Оишаву Њафса баромад, пас њарду њамроњи он
њазрат ба сафар баромаданд. Чун шаб шуд, Расули
акрам (с) њамроњи Оиша сайр намуда, бо вай сўњбат
мекард.

 Њафса ба Оиша гуфт:
- Оё ту ба уштури ман савор намешавї ва ман ба

уштури ту савор  шавам, то ончиро, ки ту мебинї, ман
њам бубинам?

Оиша гуфт:
- Бале  савор мешавам.

12 Барои кашидани Ќуръа масалан, чањор пора коѓазро мегирифтанд
ва дар яке аз онњо сафар навишта, боќиро холї мегузоштанд ва ба чањор
зан мегуфтанд, то аз онњо якеро интихоб кунанд. Коѓази
сафарнавишташуда ба дасти касе, ки меафтид вай сафар мекард.

 Пас Оиша уштури Њафсаро савор шуд ва Њафса ба
уштури Оиша. Расули акрам (с) ба назди уштури Оиша,
ки акнун Њафса бар он савор буд омада, салом карду
њамроњи вай сайр намуд ва дар љое фурўд омад. Оиша
(р) чун ин њолатро дид, ѓайраташ  љўш зад. Чун фурўд
омаданд, Оиша пойњои худро дар миёни гиёњњои изхир
(найи хушбўй, муаттар) гузошт ва мегуфт:

Худоё каждуме ё мореро бар ман мусаллат гардон,
то маро неш бизанад. Чун шавњарам расули туст
наметавонам чизе бигўям.

 (Ин њадисро Имом  Муслим ривоят кардааст).

БА ИЉРО РАСОНИДАНИ ПАЁМБАР ХОЊИШОТИ
ОИШАРО

Аз Љобир (р) ривоят аст, ки гуфт:
- Мо ба љониби Макка руй овардем, дар њоле, ки

эњроми њаљ баста будем ва Оиша њаљљи Умраро ният
карда буд. Замоне, ки ба мавзеи Сарф расидем Оиша
њайз дид. Расули Худо даромаду вайро дар њоле дарёфт,
ки мегирист. Расулуллоњ (с) ба вай гуфт:

- Сабаби гиряат чист?
Оиша гуфт:
- Ман њайз дидам.
Расулуллоњ (с) гуфт:
- Ин чизест, ки онро Худо бар духтарони одамизод

нивиштааст, пас ѓусл бикуну баъдан эњроми њаљро ният
бикун.

Оиша њамин тавр карда, ѓайр аз тавоф дигар њамаи
ибодатњои њаљро анљом бидод ва чун аз њайз пок шуд
тавофи Каъба ва саъйи Сафову Марваро ба љо овард.



33

Баъдан Расулуллоњ (с) ба вай гуфт:
- Ту, њам аз њаљљат ва њам аз умраат, аз њарду, пурра

њалол шудї.
Оиша гуфт:
- Эй Расули Худо, дар дилам фикрњои њархеларо

меёбам, ки ман аввал њаљро анљом дода, пас аз он тавоф
кардам, њол он ки бояд пеш аз њама тавоф мекардам.
Расулуллоњ (с) марди нармахлоќ ва поксиришт буд. Агар
Оиша чизе мехост, дархости ўро анљом медод. Пас,
Оишаро њамроњи бародараш Абдуррањмон ибни Абубакр
фиристод ва вай аз минтаќаи Танъим аз нав эњроми умра
баст.

(Ин њадис бо ривояти Муслим аст).

РАСУЛУЛЛОЊ (С) ИНТИЗОР ШУДАНД, ТО ОИША
УМРААШРО АНЉОМ ДИЊАД

     Аз Оиша (р) ривоят аст, ки Расулуллоњ (с) дар
минтаќаи Муњассаб интизор шуданд, то он ки Оиша аз
«Танъим» дубора эњроми умра баста ва умраро анљом
дода, нисфи шаб њамроњи бародараш баргашт. Баъдан
расулуллоњ (с) ёронро хабар кард, то кўч барбанданд.
Пас аз Муњассаб берун рафта, ба хонаи Каъба гузашта,
ба гирдаш пеш аз намози субњ тавоф намуд.

(Ин њадис ривоят аз Бухорї  ва Муслим аст).

Дар ривояте аз ривоятњои Бухорї чунин аст:
Абдуррањмон ва Оиша (р) њар ду омаданд, пас

Расулуллоњ (с) гуфтанд:
- Њар дуятон умраро анљом додед?
Гуфтанд:

- Оре.
Пас, дар миёни ёрон нидо кард, то кўч барбанданд.

Пас, мардум аз он љо ба Мадина баргаштанд.

НАПАЗИРУФТАНИ ОН ЊАЗРАТ (С) ДАЪВАТИ
ЊАМСОЯАШРО БА ХОТИРИ ОИША

Аз Анас (р) ривоят аст, ки Расулуллоњ (с) њамсояе
дошт, ки форсизабон буд ва нињоят шўрбои болаззат
мепухт.

Рўзе барои Расулуллоњ (с) шўрбо пухта омад, то он
касро даъват кунад , Расулуллоњ (с):

-Инро њам даъват кунед, - гуфта, ба Оиша ишорат
намуд.

Он мард гуфт:
-  На, фаќат шуморо.
Расулуллоњ (с) гуфтанд:
 - Дар ин сурат даъвати туро намепазирам.
Он мард боз баргашта  Паёмбар (с)-ро  даъват намуд

ва он њазрат боз гуфт:
 -Ва инро њам?
Он мард гуфт:
- На, фаќат шуморо
Расулуллоњ (с) гуфт:
 - На, дар  ин сурат даъватро ќабул намекунам.
Он мард дафъаи саввум омада он њазратро даъват

карданд ва он њазрат боз гуфтанд:
- Инро њам?
Он мард дар дафъаи саввум розї шуд:
Пас, Расулуллоњ (с) ва Оиша аз љой бархоста,  њамроњ

ба хонаи он мард рафтанд.

(Ин њадисро имом Муслим ривоят кардааст)

ИЉОЗА ДОДАНИ ОН ЊАЗРАТ (С) ОИШАРО
БАРОИ МУШОЊИДАИ БОЗИИ ЊАБАШИЊО

Оиша (р) мегўяд:
 - Расули Худоро дидам, ки ба  дари њуљраи ман

истода буд ва њабашињо дар масљид бо найзањои худ
найзапартои мекарданд. Расулуллоњ (с) маро ба чодари
худ пушонд, то ба хубї бозии онњоро  тамошо кунам.
Расулуллоњ (с) чунин мекард ва ба хотири ман меистод,
то ки ман худам ба хоњиши худ аз тамошо даст бикашам.
Пас, шумо ќадри духтарони  нављавонро, ки ба бозї
шавќу завќ доранд, бидонед.

(Инро Бухориву Муслим ривоят кардаанд )

Дар ривояте бо чунин лафз омадааст, ки рўзи ид буд
ва сиёњпустон бо сипару найзањо ба бозї машѓул буданд
дар чунин њолатњо ё ман аз он њазрат хоњиш мекардам
ва ё худашон мегуфтанд:

- Хоњиши тамошо дорї?
Мегуфтам:
- Оре
- Пас, маро дар пушти худ ќарор дода, ба њабашињо

мегуфтанд:
- Бозї кунед, эй бани Арфида13

Ман он андоза тамошо мекардам, ки малолу хаста
мешудам.

Он њазрат мепурсиданд:
- Бас аст?

13 Бани Арфида -яке аз лаќабњои њабашиён аст.

мегуфтам:
- Оре.
Бароям мегуфтанд:
- Акнун бирав.

(Инро Бухориву Муслим ривоят кардааст)

Расули Худо аввалин шуда, Оишаро ихтиёр кард ва
Оишаро  низ Худо барои Расули акрам (с) насиб
гардонид. Аз Љобир ибни Абдуллоњ (р) ривоят аст, ки
гуфт:

- Абубакр (р) омад, то аз Паёмбар (с) иљозати
даромадан гирад. Мардумро дид, ки дар пушти дари он
њазрат нишастаанд ва ба њељ яке иљозати духул дода
нашудааст.

Љобир мегўяд:
- Ба Абубакр (р) иљозат шуд, то ба хонаи он њазрат

дарояд. Баъдан Умар (р) омаду иљозат хост ва пас аз
иљозат вориди хона шуд. Пас дид, ки Паёмбар (с) ѓамгину
хомўш нишастааст ва њамсаронаш дар атрофаш давра
гирифтанд.

Љобир (р) мегўяд:
Умар худ ба худ гуфт:
-  Албатта, чизе хоњам гуфт, ки Паёмбаро хушнуд

созам.
 Пас, гуфт:
- Эй Расулуллоњ! Агар духтари Хориља, ки хонуми ман

аст аз ман нафаќаи бештар ва аз он андоза, ки лозимист
талаб кунад аз љоям хеста аз гулўяш гирам, чї мешавад?

Расули Худо (с) хандида гуфтанд:
 - Инњо дар атрофи ман њамон гунае, ки мебинї аз

ман нафаќаи бештар талаб доранд.

Абубакр (р) аз љой бархоста ба Оиша ва Умар ба
Њафса, ки духтаронашон буданд рўй оварда
маломаткунон гуфтанд:

Шумо аз Расули Худо (с) он чиро талаб доред, ки
вай онро надорад?

Онњо гуфтанд:
- Ќасам ба Худо дигар њељ гоње аз Расулуллоњ (с)  он

чизро, ки надорад талаб намекунем. Баъдан Расулуллоњ
(с) як моњ ё худ бисту нуњ рўз аз онњо канорагирї
кардаанд, то ин ки ояти зерин ба он њазрат нозил шуд:

Сухани Худо:
 Эй Паёмбар, ба занонат бигуй:
Агар хоњони зиндагии дунё ва зинатњои он бошед,

биёед, то шуморо бањраманд созам ва ба ваљњи неку
рањоятон кунам. Ва агар хоњони Худову Паёмбари Ў
ва саройи охират бошед Худо ба некукоронатон
подоше бузург хоњад дод».

(Сураи Ањзоб, оятњои 28-29)

Љобир гуфт:
Расули Худо (с) пурсишро аз Оиша оѓоз карда,

гуфтанд:
- Эй Оиша ман мехоњам фармонеро ба ту арз намоям,

вале мехоњам, ки дар љавоби он шитоб  накунї ва аз
падару модарат  машварату маслињат бипурсї.

 Оиша гуфт:
-Он чи гуна амру фармон аст, эй Расулуллоњ? Пас,

њазрати Муњаммад (с) оятњои фавќро тиловат карданд.
Оиша гуфт:
-Оё дар мавриди ту, эй расули Худо, аз падару

модарам маслињат пурсам? Ман Худо ва расули Ў ва

саройи охиратро ихтиёр мекунам ва аз шумо хоњиш
дорам, ки ба њамсарони дигаратон интихоби маро хабар
надињед.

Расулуллоњ (с)  гуфт:
- Њар касе аз њамсаронам љавоби туро аз ман пурсон

шавад  њатман, ба вай хабар медињам. Зеро Худо маро
машаќќатбарангезу хоњандаи лаѓжиши дигарон
нафиристода, балки  муаллим  ва  роњнамо
фиристодааст.

 (Ин њадисро Имом  Муслим ривоят кардааст).

Ин њадис далолат бар он аст, ки Паёмбар (с) дар њар
чизе, ки хайру хубии њамсаронаш дар он буд, кўшиш
мекарданд онњоро ба љониби он роњнамо бошанд.
Нисбати онњо  дилсўз ва ѓамхору ѓамгусор буданд ва дар
таълими њаќ касеро  канор намегузоштанд. Аз њамин
љињат талаби Оишаро, ки љавобашро ба њељ яке аз дигар
њамсарон нарасонад, напазируфтанд, зеро љавоби Оиша
(р) љавоби хирадмандона ва ба манфиати азвољи
мутањњарот буд.

ШАФЌАТУ МЕЊРУБОНИИ ПАЁМБАР (С) НИСБАТ
БА ОИША (Р)

Оиша (р) гуфт:
- Оё барои шумо ќиссае аз расули Худо ва худамро

бикунам?
Гуфтанд:
-  Оре.

Гуфт:
- Яке аз шабњое, ки Паёмбар (с) мењмонам буд

њазрат ба наздам баргашту чодарашро гузошт ва
пойпушњояшро  аз по кашид ва дар поёни љойи хоб дар
назди пойњояш гузошт ва як тарафи руйпушашро бар
љойгањаш густурд ва якпањлў хобид. Он миќдор ќарор
гирифт, ки гумон кард хоби ман бурдааст. Пас, боло шуду
оњиста пойпушњояшро гирифт ва дарро кушоду берун
шуд ва оњиста дарро баст. Ман либосамро пушида,
рўймоламро ба сарам кардам ва аз пайи он њазрат равон
шудам. Эшон ба гуристони «Баќиъ» рафта, дуру дароз
рост истоданд ва се бор даст бардошта, баргаштанд.
Ман њам, ки аз эшон дуртар меистодам  баргаштам.
Паёмбар (с) каме шитоб кард, ман њам шитофтам, давид,
ман њам давидам. Тезтар давид, ман њам суст наомадам.

Ба њамин минвол пеш аз эшон ба хона даромада,
зуд ба пањлў дароз кашидам. Дере нагузашта, эшон
вориди хона шуданд ва  ман, ки  бедор будам бо тааљљуб
пурсиданд:

 - Ба ту чи шудааст эй Оиша? Чаро зуд-зуд ба мисли
шахси давида нафас гирифта истодаї?

Гуфтам:
- Ягон чизи нохуш нашудааст.
Он њазрат гуфтанд:
- Ё маро хабар медињї ё Худованди мењрубон ва аз

њама чиз огоњ маро хабар хоњад дод.
Гуфтам:
- Падару модарам фидоятон, эй расули Худо ва

њамаи воќеаро аз аввал то охир наќл кардам.
Расулуллоњ (с)  гуфтанд:
- Пас, он шахсе, ки пеш-пешам медавид, ту будї?
Оиша гуфт:
Оре.

- Пас навозишкорона бо дасташ ба синаам фишор
дод,  ки каме дард ёфтам.

Сипас гуфтанд:
- Оё ту мепиндорї, ки Худо ва расули вай ба ту зулму

љабр мекунанд?
Оиша  гуфт:
- Мардум њар андоза амалњояшонро пинњонтар

кунанд, Худо онро медонад.
Расулуллоњ (с)  гуфт:
- Љабраил ба наздам омада буд.
Пас, маро љеѓ зад ва  аз  ту пинњон шуд. Вай ба хонаи

ту надаромад,  чунки ту кайњо ба љойгоњи хоб даромада
будї ва ман пиндоштам, ки ту хобидаї. Пас, нохуш
шуморидам, ки бедорат кунам.  Тарсидам, ки вањшатзада
хоњї шуд.

Пас, Љабраил гуфт:
- Парвардигорат ба ту амр менамояд, ки ба назди

ањли «Баќиъ» биравї ва барояшон талаби омўрзиш
намої.

Оиша гуфт:
Ман њангоме, ки барои ањли «Баќиъ» истиѓфор

хостанї шавам, чї гуна барояшон истиѓфор гўям?»
Паёмбар гуфт:
-Бигўй, ки Ассалому ало ањлиддиёри минал-

муъминина вал муслимина ва ярњамуллоњул
мустаќдимина минно вал мустаъхирина ва инно
иншоаллоњу бикум лоњиќун. (Салом бар ањли диёр,
ки муъмину мусулмон буданд ва Худо пешрафтагони
мо ва боќимондагонро рањмат кунад ва мо агар Худо
хоњад, ба шумо хоњем пайваст).

(Ин њадисро Имом муслим ривоят кардааст).

Аз ин њадис мењрубонии Паёмбар (с) нисбат ба Оиша
(р) фањмида мешавад. Паёмбар нахост, ки њамсарашро
аз хоби ноз  бедор кунад, аз ин хотир дарро оњиста кушод
ва оњиста  баст. Тарзе аз таљриба маълум аст, шахси
бедор, шабона, аз танњої бим мекунад, вале одами хоб
танњоиро њис намекунад.

(Шарњи «Сањењ»-и Муслим с. 46-47, љ.7.)

ХУШБЎЙИ МОЛИДАНИ ОИША (Р) ПАЁМБАРРО
ВА ШОНА КАРДАНАШ МЎЙИ ОН ЊАЗРАТРО

Аз Оиша (р) ривоят мекунанд, ки гуфт:
- Дар дасти ман  атри «Зарира» буд ва дар

њаљљатулвадоъ (њаљљи вопасин) Расули Худоро њангоми
њалол шуданаш (аз мањзуроти ињром баъди санг задан
ва сарро тарошидан) ва њангоми ињромбандияш хушбўй
намудам.

 (Ин њадисро Имом Муслим ривоят кардааст)
Боз аз Оиша (р) ривоят аст, ки гуфт:
- Расулуллоњ (с)  њангоме, ки эътикоф менишаст

сарашро ба ман наздик меовард  (дар њоле, ки Ў худ дар
масљид буду ман даруни хуљраам). Пас, ман сарашро
шона мезадам. Ба ѓайр аз њољати инсонї дигар барои
чизе њангоми эътикоф дохили хона намегашт. Дар
ривояте бо ин лафз омадааст, ки Оиша сари Расулуллоњ
(с)-ро  шона мекард, њол он ки Оиша дар њолати њайз
буду ( дар дохили њуљрааш буд ва он њазрат дар масљид
эътикоф нишаста буд. Он њазрат сарашро аз дари њуљра,
ки дар шафати девори масљид буд ба Оиша, ки дар
њуљрааш буд наздик  месохт ва Ў сарашро шона мекард.

(Ривояти Бухориву Муслим)

ЃУСЛ КАРДАНИ ОИША (Р) ЊАМРОЊИ
РАСУЛУЛЛОЊ (С) АЗ ЯК ЗАРФИ ОБ

Оиша (р) гуфтааст:
- Ман ва Расулуллоњ (с)  аз як зарф ѓусл мекардем.

Зарфро дар байни њардуямон гузошта, аз он њар
кадомамон барои худ об мегирифтем, то он ки мегуфтам:

Барои ман њам об бимон. Ба ќавли Оиша (р) ѓусли
њарду аз љанобат буд.

(Њадис бо ривояти Имом Муслим).

НАМОЗ ХОНДАНИ ОН ЊАЗРАТ ДАР БИСТАРЕ,
КИ ОИША (Р) БАР ВАЙ ХОБИДА БУД

Оиша (р) гуфтааст:
- Расули Худо намоз мегузориданд. Ман бошам дар

миёни вай ва ќибла дар њолати хоб ќарор доштам.

(Њадис бо ривояти Бухориву Муслим).

БЕДОР КАРДАНИ ОН ЊАЗРАТ ОИШАРО БАРОИ
НАМОЗИ ВИТР

 Оиша (р) мегўяд:

  Расулуллоњ (с)  намози шабро мегузорид ва чун витр
мехонд мегуфт:

- Эй Оиша бархез ва витрро бигузор!

(Ин њадисро Имом Муслим ривоят кардааст)

Боз  Оиша (р) мегўяд:
Расулуллоњ (с)  намози шаб мегузорид, њол он ки ман

дар пеши руйи ў хуфта будам. Чун витр боќї мемонд он
њазрат маро бедор мекард ва ман витрро мегузоридам.

(Њадис бо ривояти Имом Муслим)

СЎЊБАТ КАРДАНИ ОН ЊАЗРАТ БО ОИША, ПАС
АЗ СУННАТИ БОМДОД

Оиша (р) мегўяд:
- Чун Расулуллоњ (с)  ду ракаъат суннати бомдодро

мехонд, агар ман бедор мебудам бо ман сўњбат мекард,14

дар ѓайри он якпањлў дароз мекашид.

(Ин њадисро Имом Муслим ривоят кардааст).

АМР КАРДАНИ РАСУЛИ ХУДО (С) ОИШАРО БА
РИФЌУ НАРМЇ

Оиша мегўяд:
- Гурўње аз Яњудон аз расули Худо иљозати даромадан

гирифта, дар ваќти даромадан ба љои салом гуфтанд:
- Ассому алайкум, яъне марг ба шумо.

Оиша (р) ба онњо гуфт:
- Балки марг ва лаънат бар худи шумо.
Расулуллоњ (с)  гуфтанд:
- Эй Оиша! Аллоњ дар тамоми корњо нармию

хушрафториро дўст медорад.
Оиша(р)  гуфт:
Оё нашунидї, ки онњо чї гуфтанд? Расули акрам (с)

гуфтанд:
- Охир ман дар љавобашон ва алайкум гуфтам, яъне

ва бар шумо низ.

(Ин њадис бо ривояти Бухориву Муслим аст).

Аз ин њадис фањмида мешавад, ки Оиша (р) зани
донову зирак буда, хабосати яњудиён ва макру фиребу
найрангњои ононро зуд мефањмидааст. Худо аз Оиша
(р) розї бод. Вай нињоят донову њаким буд.

САВДА ДУХТАРИ ЗАМЪА-ЯКЕ АЗ ЊАМСАРОНИ
ОН ЊАЗРАТ НАВБАТАШРО БА ОИША (Р)

БАХШИД, ТО РАСУЛУЛЛОЊ (С)-РО  ХУШЊОЛ
СОЗАД

Аз Оиша (р) ривоят аст, ки гуфт:
- Чун Савда духтари Замъа бузургсол гашт ва хавф

бурд, ки мабодо расулуллоњ (с)   аз вай људо шавад гуфт:

14 Маълум мешавад, ки пас аз суннати бомдодро хондан гап задан
раво буда, ин аќида,  ки сухан гуфтан баъди суннати бомдод савобашро
кам мекунад хато аст.

- Эй расули Худо (с) рўзи навбатамро барои Оиша
ќарор бидењ. Расулуллоњ (с)  инро аз вай пазируфт. Пас
аз ин Оиша ду рўз навбат дошт ва боќии њамсарон якрўзї

(Ин њадисро Абудовуд ривоят кардааст
ва Албонї онро сањењ гуфтааст)

ХУСУСИЯТЊОИ ОИША (Р)

Ибни Саъд аз Оиша ривоят кардааст, ки гуфт:
- Ман бо дањ хусусият аз дигар занони Паёмбар (с)

бартарї дода шудаам:
1.  Расули акрам ба љуз ман зани бокирае нагирифта

буд;
2. Њељ яке аз њамсарони он њазрат ѓайр аз ман падару

модари муњољир надоштанд;
3. Худо аз осмон барои исботи покии ман оятњо

фиристод;
4. Љабраил сурати маро дар дохили порчаи њарир

барои он њазрат (с) овард;
5. Гуфт: «Инро ба никоњ дарор, ки ин њамсари туст»;
6. Ман њамроњи он њазрат аз як зарф ѓусл мекардам

ва он њазрат ин амалро бо њељ яке аз њамсарони дигараш
накарда буд;

7. Њангоми бо ман дар хонаи ман будани он њазрат,
барояш вањй нозил мешуд ва њељ боре дар ваќти бо дигар
њамсаронаш будан ва дар хонаи онњо будан барояш вањй
наомада буд;

8. Худованд рўњи он њазратро дар њолате ќабз
фармуд, ки он кас дар баѓали ман буданд;

9. Дар њамон шабе фавтид, ки мутобиќ ба навбати
ман буд;

10. Дар хонаи ман гўронда шуд.

Боз ибни Саъд аз Оиша чунин ривоятеро меорад, ки
гуфт:

- Маро хислатњое дода шуд, ки ба њељ зане дода
нашудааст:

1. Расулуллоњ (с)  маро дар њафтсолагиам никоњ кард;
2. Малоика дар болои дастонаш сурати маро овард

пас, расулуллоњ (с)  онро дид;
3. Расулуллоњ (с)  дар нўњсолагиам бо ман њамбистар

шуд;
4. Ман Љабраилро дидаам ва њељ як зани дигаре вайро

надидааст;
5. Ман дўстдоштатарин зани он њазрат (с)  будам;
6. Падарам мањбубтарин ёри Паёмбар буданд;
7. Расулуллоњ (с)  бемор шуд ва ман он касро

бемордорї  кардам;
8. Ќабзи рўњ шудани он њазратро ба ѓайри ману

фариштагон касе аз махлуќот надид.

(Аз китоби «Субулалњудо варрашод», с. 187,љ.11.)

ЃАЙРАТИ  (РАШКИ)  ОИША БА ХОТИРИ
РАСУЛУЛЛОЊ (С)

Оиша мегўяд:
- Расули акрам шабона аз наздам  берун рафтанд.
Пас, ман аз рашк пешонї гирондам. Он њазрат омада

ин њоли манро диду гуфт:
- Оё шайтонат ба наздат омад?
Гуфтам:
- Эй расули Худо, оё њамроњи ман низ шайтон вуљуд

дорад?

Гуфт:
- Оре.
Гуфтам:
- Њамроњи шумо њам, ё Расулуллоњ (с)?
Гуфт:
- Оре, лекин Парвардигорам маро бар зидди вай ёрї

кард, то он ки ислом овард.

 (Ин њадис бо  ривояти Муслим)

ПАДАРУ МОДАРАМ ФИДОИ ТУ БОД!

 Аз Оиша ривоят аст, ки гуфт:
- Шабе расули Худоро надидаму гумон кардам, ки

маро гузошта ба назди ягон њамсари дигараш рафтааст.
Пас, љустуљў карда бинам, ки он кас дар рукўъ ё саљда
чунин гуфта истодаанд:

- Субњонака ва бињамдика ло илоња илло анта.
Пас, гуфтам:
-  Падару модарам фидоят, эй расули Худо, ман ким-

чї фикрњо кардаму ту бошї, дар  ибодат ќарор дорї.

(Ин њадис бо ривояти Имом Муслим ва Насої).

ФУРУД ОМАДАНИ ВАЊЙИ ОСМОНЇ БАРОИ
ИСБОТИ ПОКИИ ОИША

Яке аз бузургтарин фазилатњои Оиша (р) ин аст, ки
Худованд дар бораи вай дар Ќуръон ояњое фиристод,
ки он то барпошавии ќиёмат хонда мешавад. Дар он ояњо
Аллоњи зул љалоли вал-икром покии Оишаро ало раѓми
гуфтањои тўњматчиёну бўњтонгарон исбот кард. Пас

маълум шуд, ки он чї дар бораи Оиша гуфтанд њама
тўњмату дурўѓ будааст.

Сухани Худо:
 Онњое, ки он дурўѓи бузургеро сохтаву бофтанд

гурўње аз шумоянд. Мапиндоред, ки барои шумо дар
он шарре (бадї) буд, балки он барои шумо хайр буд.
Њар яке  аз онњо он касе, ки бештарини ин бўњтонро
ба ўњда дорад ба азобе бузург гирифтор мешавад.

Чаро њангоме, ки он бўњтонро шунидед мардон
ва занони муъмин ба худ гумони нек набурданд ва
нагуфтанд, ки ин тўњмати ошкор аст. Чаро чањор
шоњид бар иддаои худ наёварданд? Пас агар
шоњидоне наёварданд дар назди Худо дар зумраи
дурўѓгўёнанд.  Агар фазл ва рањмати Худо дар дунёву
охират бар шумо намебуд ба сазои он суханоне, ки
гуфтед шуморо азоби бузург мерасид.

Он гоњ, ки он суханро аз дањони якдигар
мегирифтед ва чизе ба забон мерондед, ки дар бораи
он њељ чиз намедонистед ва гумон доштед, ки коре
хурд аст ва њол он, ки назди Худо коре (дорои гуноњи)
азим буд. Чаро онгоњ, ки ин суханро шунидед
нагуфтед:

Моро нашояд, ки онро бозгўем.  Парвардигоро,
Ту муназзањї ин (сухан, ки дар бораи Оиша мегўянд)
тўњмати бузург аст. Худо шуморо панд медињад, ки
агар мўъмин њастед дигар гирди чунин коре
нагардед. Худо оятро барои шумо баён мекунад ва
Худо доно ва њаким аст. Барои касоне, ки дўст
медоранд тўњмати зино дар бораи мўъминон пањн
шавад дар дунё ва охират азоби дардовар муњаёст.
Худо медонад ва шумо намедонед. Чї мешуд агар
фазл ва рањмате, ки Худо бар шумо арзонї доштааст

намебуд? Ва  ба дурустї, Худо мењрубону бахшоянда
аст.

(Сураи Нур, ояњои 11- 20)

Биёед, Оишаро бигзорем, то ин ќиссаро бо тамоми
муњтавиёташ бо диќќат барои мо наќл кунад.

Оиша (р) мегўяд:
- Чун Расули Худо (с) омодаи сафар мешуд дар миёни

занонаш ќуръа меандохт ва бо номи њар кадоме, ки ќуръа
мебаромад, Паёмбар(с) вайро њамроњи худ мебурд.

Оиша (р) мегўяд:
- Дар яке аз ѓазвањо Расулуллоњ (с) миёни

њамсаронаш ќуръа андохтанду ќуръа ба номи ман омад.
Пас, њамроњи он њазрат (с) ба сафар баромадем. Ин

њодиса пас аз нузули ояти њиљоб буд. Ман дар дохили
каљоваам мерафтам ва дар љойњое, ки дар аснои сафар
меистодем, мефуромадам. Чун Расули акрам (с) ѓазваи
худро анљом дода, баргаштанд мо ба Мадина наздик
шудем. Шабе,баъд аз истироњат, хабар карданд, ки кучу
боратонро бандед, ки ба роњ мебароем. Њамин њолат
ман барои ќазои њољат аз урдугоњ дур рафтаму баъди
ќазои њољат ба назди кўчи худ омада бинам, мўњраи
гарданам кандааст. Боз гаштаму ба љустуљўи
гарданбандам машѓул шудам. Љустуљўи он маро машѓул
сохт ва он гурўње, ки ба бору банди ман вобаста буданд,
каљоваи маро бар уштурам бардошта бастанд ва хаёл
карданд, ки ман дар дохили каљоваам.

Оиша  дар идомаи суханаш афзуд:
- Занњо он ваќт сабук буданд, фарбењу сергушт

набуданд, зеро хуроки кам мехурданд. Пас, чун онњо
каљоваи маро бастанд, парвои сабукию вазниниро
накарданд, зеро ман духтари љавон будам. Онњо уштурро

ба роњ дароварда рафтанд. Ман мўњраи гарданамро пас
аз рафтани аскарон ёфтаму ба љои пешина омада дидам,
ки аз онњо дараке нест. Пас, дар њамон љое, ки пештар
бору бандам буд, истодаму гумон кардам, ки ќавм ба
љустуљўи ман хоњанд омад. Нишастаму хоб бар ман ѓолиб
омад. Сафвон ибни Муттали Суламї дар аќибгоњи
лашкар аввали шаб хобида будааст ва охири шаб ба
љониби Мадина роњсипор шудааст. Њангоми субњ вай ба
бошишгоњи ман  расиду сиёњии инсонро дида, наздик
омад. Чун маро бидид шинохт, зеро пеш аз фарзияти
њиљоб маро дида буд. Ў чун маро дид:

«Инно лиллоњи ва инно илайњи рољиун» гуфт. Аз
садои вай ман аз хоб бедор шудам ва бо чодари худ
руйямро пушонидам. Савганд ба Худо, вай  бо ман  гап
назад ва ба ѓайр аз сухани аввалинаш, дигар сухане
нагуфта, уштурашро хобонд ва бо дасташ ишора карду
ман ба уштур  савор шудам. Вай ресмони уштурро
гирифта, пеш-пеш  роњ мерафт, то он,  ки ба лашкар
расидем, зеро онњо аз сахтии гармои пешин фурўд омада
буданд. Сарварии тўњматгаронро Абдуллоњ ибни Убай
ва Ибни Салули  мунофиќ ба ўњда дошт. Чун ба Маддина
расидем, ман як  моњ бемор шудам. Њама мардум дар
тўњмати дурўѓбофон фурў рафта буданду ман бехабар.
Ман он нармию лутф  ва  мењрубоние, ки расули Худо(с)
њангоми беморињоям бо ман мекард, ин дафъа эњсос
накардам. Аз ин рў ман дар тааљљуб мондам.

Танњо даромада «Чї тавр њастанд?» мегуфт:
- Ва ман гумону шубња мекардам, вале асли њодисаро

эњсос наменамудам. Пас аз он, ки каме сињат ёфтам,
њамроњи Умми Мистањ ба тарафи мавзеи ќазои њољат
равон шудем. Мо танњо аз ин шаб ба он шаб ба он љо
мерафтем. Ин пеш аз он буд, ки дар наздики хонањоямон
њољатхона бисозем. Одати мо монанди арабњои аввалин

буд, ки  барои ќазои њољат сањро мерафтем ва дар
наздики хона хољатхонањо надоштем. Хулоса ману
модари Мистањ роњ мерафтем, ки ногоњ вай дар чодари
пашмини худ дар монда, ќариб меафтид ва дар њамин
њоли саросемагї гуфт:

- Мистањ њалок шавад.
Оиша мегўяд:
 Ман ба вай гуфтам:
- Оё ту мардеро, ки дар љанги Бадр иштирок кардааст,

дашном медињї?
Умми Мистањ гуфт:
- Эй зани нодон! Оё ту намедонї, ки вай дар њаќќи ту

чї гуфтааст?
Гуфтам:
- Чї њам мегуфт?
 Умми Мистањ бехабар будани маро фањмида, гапу

калочаи тўњматчиёнро ба ман наќл карда дод. Баъд аз
шунидани ин суханон, бемориям шиддат гирифт. Ба хона
баргаштам.

Чун Расулуллоњ (с)  ин дафъа дохили хона шуду
салом дод ва «Чї тавр њастанд?» гуфт:

Ман гуфтам:
- Оё ба ман иљозат медињед, ки ба хонаи падару

модарам равам?
Оиша мегўяд:
-  Ман мехостам ин воќеаро ба таври аниќ аз онњо

бифањмам.
Расулуллоњ(с)  ба ман иљозат доду ман ба хонаи

падару модарам рафтам ва ба модарам гуфтам:
- Модарљон мардум чињо мегўянд?
 Модарам гуфт:
- Духтаракам! Худатро ба даст гир. Савганд ба  Худо

њар зане, ки зебо бошад ва шавњараш вайро дўст дорад

ва ѓайр аз ў занњои дигар дошта бошад, њатман, дар њаќќи
вай бисёр чизњо мегўянд.

Оиша  мегўяд:
- Субњоналлоњ! Оё мардум  аллакай чунин суханони

дурўѓро дар њаќќи ман гуфтанд?
Оиша мегўяд:
- Ман он шаб то сањар хоб нарафта, беист гиристам.

Субњ дамид, вале ашки чашмонам намехушкид. Ба
Расули Худо (с), доир ба ин масъала вањй дер боз
наёмад, Алї ибни Абутолиб ва Усома ибни Зайдро
даъват кард, то бо онњо маслињат кунад, ки оё аз
њамсараш људо шавад ё не.

Оиша мегўяд:
- Усома ибни Зайд мувофиќи он чї аз покии хонадони

Расулуллоњ (с) медонист  ва муњаббате, ки ба онњо дошт
маслињат дода гуфт, ки эй расули Худо, онњо ањли
хонадони ту њастанд, ман ба љуз хубию покию покдоманї
чизе дар бораи онњо намедонам. Аммо Алї ибни
Абутолиб чунин гуфт:

- Худованд  барои ту мањдудият наофаридааст.
Ѓайри Оиша занњо бисёранд ва агар духтаракеро, ки
њамеша њамроњи Оиша аст бипурсї росташро бароят
хоњад гуфт. Оиша мегўяд:

Пас Расулуллоњ(с)  Барираро даъват карда гуфт:
- Оё ту ягон њаракати нољоеро аз Оиша дидаї, ки туро

дар шубња андозад?
Барира дар љавоб гуфт, ки ќасам ба зоте, ки туро

барњаќ фиристод, ман аз вай ягон кореро надидаам, ки
ўро айбдор намоям. Он айбе, ки мепурсед, дар Оиша
вуљуд надорад, фаќат њамин ќадар, ки ў духтари љавон
аст ва дар назди хамири хонавода агар хобаш барад ва
мурѓњо хамирро канда баранд, аз хоб бедор намешавад,

ки ин одати бисёре аз духтарон аст ва ба ин намешавад
духтарро айбдор кард.

Оиша мегўяд:
- Пас, Расулуллоњ (с)  болои минбар баромад, то бар

зидди Абдуллоњ ибни Убай ибни Салули мунофиќ
ёридињанда бихоњад. Ба ин хотир њазрат болои  минбар
баромада гуфт:

- Эй љамоаи мусалмонон! Кї маро ёрї медињад бар
зидди марде, ки озору азиятњои вай ба ањли хонадони
ман расидааст? Ман аз ањли хонадони худ ба љуз некї
чизи дигареро намедонам.

Ва ин ашхоси тўњматчї мардеро бо Оиша тўњмат
мебанданд, ки ман аз он мард љуз хайру хубї надидаам
ва ба хонадонам танњо њамроњи худам дохил мешавад.
Пас, Саъд ибни Муъози Ансорї аз љой баланд шуд ва
чунин  гуфт:

- Ман шуморо ёрї хоњам кард. Агар аз ќабилаи Авс
бошад, гарданашро мезанем ва агар аз бародарони
Хазраљии мо бошад, пас њар чї ту фармої ,њамон гуна
мекунем.  Саъд ибни Убода аз љояш бархоста, гуфт:

- Ќасам ба Худо дурўѓ гуфтї. Ту вайро намекушї ва
ќудрати куштан њам надорї. Саъд ибни Убода марди
солење буд, лекин ѓазаб аќлашро тира сохт. Вай яке аз
бузургони Хазраљ ба шумор мерафт. Писари  амаки  Саъд
ибни Муъоз-Усайд ибни Њузайр хест ва ба Саъд ибни
Убода гуфт:

- Ќасам ба Худо, ту дурўѓ гуфтї, мо тўњматчиро хоњем
кушт. Ту аз ин љињат вайро пуштибонї карда истодаї, ки
ту мунофиќї ва аз мунофиќон пуштибонї мекунї.
Ќабилаи Авсу Хазраљ ба њам шўриданд, њатто наздик буд
ба куштор даст бизананд. Вале расули Худо, ки болои
минбар  буд,  онњоро ором сохт. Њама итоаткорона сукут
карданд.

Оиша(р) мегўяд:
- Ман он рўз ва шаби ояндааш мижа тањ накардам.

Аз  гиряи зиёд ашки чашмонам хушкид. Дар њамин њол
будам, ки зане аз ансор иљозати духул пурсид. Ман ба
вай иљозат додам. Вай даромаду нишаст ва њоли маро
дида ба гиря омад. Оиша мегўяд:

- Дар њамин њолат Расулуллоњ (с) дохил шуду салом
дода нишаст.  Аз замоне, ки маро тўњмат карданд то ба
ин ваќт Расулуллоњ (с) дар назди ман нанишаста буд.
Як моњ гузашт, аммо дар бораи ман вањй нозил нашуд.
Оиша мегўяд:

- Расулуллоњ (с) пас аз нишастанашон калимаи
шањодат гуфта, баъдан фармуданд:

- Аммо баъд,  эй Оиша, ба ман дар њаќќи ту чунин
гапњо расидааст. Агар ту пок бошї, албатта, Худо покии
туро хоњад маълум сохт ва агар, мабодо, гуноње карда
бошї аз Худо маѓфират бихоњ ва ба сўи ў тавба намо
зеро банда чун ба гуноњи худ иќрор шуда, тавба кунад
Худованд тавбаашро мепазирад. Чун Расулуллоњ (с)
суханашро ба поён расонд аз таъсири ин суханон хостам
бигирям, вале дар чашмонам оби дидаро пайдо
накардам.

Ба падарам гуфтам:
- Аз љониби ман ба суханони гуфтаи расули Худо

љавоб бидењ.
Падарам гуфт:
- Ќасам ба Худо, ман намедонам ба Расулуллоњ (с)

чї бигўям.
Ба модарам гуфтам:
 - Аз љониби ман ба расули Худо посух бидењ.
Модарам гуфт:
- Савганд ба Худо, ман њам намедонам ба Расули

Худо чї бигўям.

Пас, ман гуфтам:
- Њарчанд ман љавонам ва Ќуръонро бисёр

наомўхтаам, бо вуљуди ин посух медињам ва мегўям:
 - Ќасам ба Худо, ман намедонистам, ки шумо ин

суханро, ки тўњмате беш нест шунидаед ва дар дилатон
љой гирифтаасту онро бовар кардаед. Агар ман бигўям,
ки ман пок њастам ва Худо худаш медонад, ки ман пок
њастам, аммо шумо маро бовар намекунед ва агар ман
эътироф кунам ва бардурўѓ иќрор намоям, ки ин љиноятро
кардаам, њол он ки Худо медонад, ки ман пок њастам,
шумо инро бовар хоњед кард.

 Ќасам ба Худо, масале бењтар барои худам ва шумо
аз масали падари Юсуфро намедонам, ки гуфта буд:

«Фасабрун љамил; валлоњу-л-мустаону ало мо
тасифун»

 Яъне, акнун барои ман сабри љамил бењтар аст
ва Худост, ки дар ин бора аз ў ёрї бояд хост.

(Сураи Юсуф, ояи 18)

Оиша мегўяд:
- Пас аз ин ба љониби дигар гашта, болои бистарам

хобидам. Ќасам ба Худо, он ваќт медонистам, ки ман
пок њастам ва албатта, Худо покии маро исбот мекунад.
Лекин ќасам ба Худо, гумон надоштам, ки дар бораи
покии ман вањйи осмонї ва оятњои Ќуръонии
тиловатшаванда нозил шавад. Ман худамро пасттар ва
поёнтар аз ин мењисобидам, ки Худованд дар бораи ман
сухане гўяд, ки тиловат карда мешавад. Ман чунин умед
доштам, ки Расули Худо (с) хобе бинанду Худо дар он
хоб покии маро ба он кас маълум созад.

Оиша мегўяд:

- Ќасам ба Худо, Расули Худо њоло он маљлисро тарк
накарда буд ва касе аз ањли хонадон набаромада буд,
ки Худованд ба Паёмбараш вањй нозил кард ва он сахтию
сангинї, ки њангоми вањй Расулуллоњро  фишор медод
ўро фаро гирифт. Дар њолати вањй њангоми зимистон њам
аз вазнинии ќабули вањй араќ аз рўи муборак мисли
донањои марворид берун омадан мегирифтанд.

Оиша мегўяд:
- Чун вањй поён ёфт ва он њолат аз Расулуллоњ(с)

дур шуд, он њазрат табассум кард. Аввалин њарфе зад,
ин буд, ки «Бароят муждаю хушхабар аст, эй Оиша!
Хушхабар ин ки, Худо покии туро ошкор кард».

Модарам ба ман гуфт:
- Ба хотири Расулуллоњро хидмат кардан аз љой

бархез ва он касро ташаккур бигў.
Ман гуфтам:
- Ѓайр аз Худо касеро њамду ситоиш ва шукру сипос

намегўям, зеро Аллоњ буд, ки покии маро тавассути вањй
собит сохт.

Оиша мегўяд:
- Худо ин оятњоро фиристод, ки «Инналазина љоу

бил-ифки усбатумминкум»  Худо дар ана њамин оятњо
покии маро таввасути вањй собит кард. Њазрати Абубакр
(р) хонадони Мистањро, ки хешу табораш буда ва нодор
буданд, аз хўрокаву либос таъмин мекард ва тамоми
харољоти онњоро бар дўш дошт. Пас, чун Мистањ бо
вуљуди ин њама дар сафи касоне ќарор гирифт, ки
Оишаро тўњмат заданд, Абубакр гуфтанд, ки дигар ба
Мистањ чизе нахоњам дод. Пас, Худованд ин оятро нозил
кард.

      Сухани худо:
Тавонгарон ва онњое, ки кушоише дар кори онњост

набояд савганд бихуранд, ки ба хешовандон ва

мискинон ва муњољирони дар роњи Худо чизе
нахоњанд дод. Бояд бибахшанду, бибахшоянд. Оё
намехоњед, ки Худо шуморо биомурзад? Ва Худост
омўрзандаи мењрубон.

(Сураи Нур, ояи 22)

 Пас аз нузули оят Абубакр гуфт:
- Ќасам ба Худо, ман мехоњам, ки Худо маро

биомўрзад.
Пас, мисли пештара ба таъминоти хонадони Мистањ

пардохт ва гуфт:
 - Њељ гоњ ин харољотро аз вай боз нахоњам дошт.
Оиша мегўяд:
- Пеш аз нузули оятњо расули Худо аз њамсарашон

Зайнаб бинти Љањш дар бораи ман пурсида буд, ки оё
дар бораи вай чизе намедонї ё надидаї?

Зайнаб гуфтааст:
- Эй Расули Худо, ман гушу чашмамро нигоњ медорам

ва чизе, ки нашунидаву надидаам намегўям.  Ќасам ба
Худо, ман дар бораи Оиша ба ѓайр аз хубї чизе
намедонам.

Оиша мегўяд:
- Зайнаб дар миёни њамсарони он њазрат ягона касе

буд, ки дар зебогию шараф ва манзалату мартаба бо
ман муќобилат ва муфохарат ва баробарї мекард, аммо
чун зани парњезкору порсо буд, Худо нигоњаш дошту
нахост ба тўњмат маро шикаст дињад. Хоњари Зайнаб
муќобилат карда, бо тўњматчиён њамроњ шуда буд. Пас
дар зумраи ононе даромад, ки дар ин воќеа ба гуноњи
бузурге мубтало шуданд.

 (Инро Бухориву Муслим ривоят кардаанд).

Њассон аз ин њадис гуфт:

Зане пок зи гумону аз шубњањо,
Барї аз зинову њаме порсо.
Ба аќлу хирад беназир, устувор,
Басе дур аз ѓайбати ногувор.
Варо покиву зўњд бадон даргањ аст,
Ки Аллоњ покаш бигуфт в-ин бас аст.

Мегўянд, ки  Њассон ибни Собит (р)15 низ аз касоне
будааст, ки дар аввал сухани ањли тўњматро њамроњї
кардааст ва баъдан аз ин кори худ пушаймон шудааст.
Њазрати Оишаро, Худо аз вай розї бод,  Худо аз њар
бадї ва зиштї покаш сохтааст, агар касе Њассонро дар
наздаш дашном медод,  нороњат шуда мегуфт:

- Њассон буд, ки  Расулуллоњ (с)-ро  њимоят карда
гуфтааст: Падарам, падараш  ва обрўям фидои
нигањбони обрўи Муњаммад (с).

ФОИДАЊОИ ЊАДИСИ ИФК16

Имом Нававї фоидањои аз ин њадис ба бор омадаро
зиёд гуфта, панљоњучортои онро баён кардааст:

1. Ќуръаандозї миёни занон  дуруст аст;
2.Чун мард чандин њамсар дошта бошад ва дар

сафараш бархеашонро бурданї шавад, бояд миёнашон
ќуръа андозад;

3. Он муддатеро, ки занони муќим дар њолати дар
сафар будани шавњар аз даст медињад, ќазояш лозим
нест;

4. Мард занашро дар сафар њамроњ барад љоиз аст;

5. Иштироки занон дар љанг љоиз аст;
6. Равост, ки занон дар каљовањо савор шаванд;
7. Љоиз аст, ки мардњо дар чунин сафарњо хидмати

занњоро кунанд;
8.Зан барои ќазои њољат бе иљозати шавњар

метавонад равад;
9.Хубии кам хўрдан. Бояд зан кам бихўрад, то фарбењ

нашавад, зеро њоли занон дар замони Паёмбар њамин
буд, ва њар чизе дар замони њазрат хубтару бењтар буд,
онро ихтиёр бояд кард;

10.Ёрї додан ба мазлуму бечора ва роњмонда ва
рањої  бахшидани роњгумкардагон ва икроми шахсиятњои
бообрў чи гунае, ки Сафвон(р) њамин корњоро анљом дод;

11. Боадабона муомила кардан бо занони бегона
хусусан замоне, ки бо амри зарурат дар биёбоне ё љойи
дигаре миёни шумо хилват рух медињад. Тарзе, ки
Сафвон уштурро бе ягон савол ва сухан хобонд. Дар
чунин њолатњо бояд ту пеш-пеш роњ равию он зан аз ќафо
на ин, ки  аз пањлў ё пушти вай роњ паймої;

12. Хуб аст, ки пиёда шавию дар маркабат дигареро
савор кунї, тарзе, ки Сафвон (р) кард;

13. Њангоми мусибати динї ё дунявии хешу бегона
«ино лиллоњи ва инно илайњи рољиъун»  гуфтан мустањаб
аст;

14. Зан бояд дар пеши рўйи марди номањрам рўйи
худро пўшонад, фарќ надорад, ки он мард, марди солењу
диндор бошад, ё баръакс;

15 Њассон ибни Собит(р) яке аз сањобагони Паёмбар буда, ба лаќаби
«Шоири   Расулуллоњ» машњур аст.

16 Ифк-дурўѓ ва бўњтон. Чун ин њадис дурўѓу бўњтонеро, ки баъзењо
дар њаќќи Оиша бофта буданд наќл мекунад ,онро њадиси ифк
номидаанд.

15. Ќасам хурдан бе он, ки аз ту инро талаб кунанд,
љоиз аст;

16. Нињоят хуб будани мењрубонии мард ва навозиш
кардани вай занашро ва зиндагонии хуш кардан бо ў;

17. Агар воќеъае шавад, бояд мард навозишу
мењрубонияшро нисбати зан кам кунад, то зан инро пай
бурда, худро ислоњ кунад;

18.  Хубии њолпурсии бемор;
19. Барои зан хуб аст, ки њангоми ќазои њољат рафтан,

њамроњаш  зани дигарро барад, то касе нисбат ба вай
ягон ќасди  бад накунад;

20. Норозї будан аз рафиќ ё хешованде, ки ягон
бузургеро ранљонидааст ё ягон кори нохуб кардааст,
чуноне, ки Умми Мистањ писари худро дуъои бад кард,
зеро вай Оишаро тўњмат намуда буд;

21. Бузургдошти ањли Бадр ва пуштибонї аз онњо,
он гунае, ки Оиша аз Мистањ љонибдорї кард;

22. Зан бе иљозати шавњар набояд ба хонаи падару
модараш равад;

23. Машварат пурсидани мард аз дўстони наздик ва
ањли хонадонаш дар њодисањо ва мусибатњое, ки болояш
меоянд;

24. Љоиз аст, ки шахс агар дар бораи занаш ё касе аз
вобастагонаш чизе шунид, барои исботи он пурсуљў
кунад, аммо дар њаќќи бегонагон ин кор нодуруст буда,
љосусї ва кори бењуда аст;

25. Оиша аз зино пок буд  ва он чї дар бораи вай
гуфтаанд дурўѓ ва тўњмати бузурге буд. Ин покии Оиша
бо оятњои равшани Ќуръонї, бе ягон шубња, собит аст.
Агар Худо накарда, касе дар покии Оиша шубња намояд,
кофиру муртад мегардад. Муслимин дар куфри  чунин
шахс њамфикранд. Ибни Аббос ва дигарон гуфтанд:

«Њаргиз њамсари ягон пайѓамбаре зино накардааст
ва ин нишонаи муккарам будани Паёмбарон дар назди
Худост»;

26. Њангоми аз нав расидани неъмат, аз нав шукру
сипоси Худоро ба љо бояд овард;

27. Бо хешовандон рафту омаду хубї бояд кард ва
ба ќадри тавоної онњоро ёрї бояд дод, агарчї бадкирдор
њам бошанд. Аммо набояд дар кори бад онњоро ёрї дода
шавад,  балки ёрї дар корњои хуб  љоиз аст;

28. Бахшидан ва гузаштан аз гуноњи бадкирдор;
29. Афзалияти  садаќа ва харљи мол дар роњњои нек;
30. Мустањаб аст, ки агар касе ќасам хурд, ки фалон

корро мекунам ва он корро иљро накард, бояд кафорати
ќасамро ба љо биёрад;

31. Бузургии Зайнаб модари мўъминон;
32. Дар шоњидї додан, ростиро пеша кардан;
33. Бузург доштани дўстдоштаат ба сурате, ки

рафиќону дўстону хидматгузорону итоатгарони вайро
пуштибонї намуда, онњоро эњтиром намої, чуноне, ки
Оиша Њассонро эњтиром мекард ба хотири он, ки Њассон
аз Паёмбар њимоят кард.

(Шарњи«Сањењ»-и Муслим аз имом Нававї, с.113-114, љ.7.)

ДОНИШМАНДИИ ОИША (Р)

Агар аз илми Оиша(р) бипурсї, пас вай дар илм бањре
беканор ва устоди устодон ва муалимаи донишмандон
буд. Абумусои Ашъарї(р) мегўяд:

- Агар дар фањми маънои њадис барои мо сањобагони
Паёмбар (с) мушкилию нофањмие пеш меомад, аз Оиша
(р) мепурсидем ва мушкиламонро њал мекардем. Њељ гоњ
чунин нашудааст, ки мо аз вай њадисеро пурсида бошему
ў надониста бошад. Аз Њишом ибни Урва ибни Зубайр
аз падараш ривоят аст, ки гуфт:

- Ман касеро надидаам, ки дар  донишмандї  аз Оиша
донотар бошад. Хусусан дар илми Ќуръон ва фароиз17

ва њалолу њаром ва шеър, донистани таърихи араб ва
насабшиносї њамто надошт. Чї гуна Оиша  чунин
донишманд  набошад дар сурате, ки  Паёмбари Худо(с)
ўро дар хонадони худ тарбия кардааст. Ў аз замоне бо
Паёмбар (с) њамроњ шуд, ки духтари хурдсол буд ва аз
хурдї илмро аз Расули акрам ба таври комил омўхт ва
њолатњоеро аз ањволи мубораки он њазрат мушоњада
кард, ки касе дигар ѓайри вай он њолатњоро надида буд
ва аз хусусиятњои расули Худо бештар аз дигарон
иттилоъ пайдо кард. Масруќ (р) ба Аллоњ ќасам ёд
мекарду мегуфт:  «Ман бузургони сањобаи Расулуллоњро
дидаам, ки аз Оиша дар бораи илми фароиз
мепурсиданд». Урва ибни Зубайр18 нињоят шоири
ширинсухан буд, ки шеъргуйи барояш њељ душворї
надошт. Рўзе шахсе аз мазмуни шеъри вай дар њайрат
монду гуфт:

- Ту дар шеър чї ќадар мањорати бузурге дорї.
Урва ба вай чунин посух дод:
- Мањорати ман дар пеши мањорати Оиша њељ аст,

вай дар кадом њолате, ки мебуд метавонист он њолатро
ба шеър баён бикунад. Ато ибни Абирабоњ мегўяд:

17 Маълум мешавад, ки Оиша(р) донандаи илми муњосиба низ
будааст, зеро фароизро бе илми њисоб дониста намешавад.

- Оиша донишмандтарини мардум буд.
 Зуњайрї гуфтааст:
- Агар илми Оишаро дар як љониб гузорему илми

дигар њамсарони Паёмбарро дар љониби дигар, илми
Оиша аз онњо бештар  хоњад буд. Урва ибни Зубайр ба
Оиша гуфт:

- Эй модарљон! Ман аз фаќењи воломаќом будани
шумо њайрон нестам, зеро медонам њамсари Расули
Худову духтари Абубакр њастед. Њамчунин аз
шеърдонию таърихдонии шумо тааљљуб надорам, зеро
медонам, ки духтари Абубакри Сиддиќ њастед, ки дар ин
улум донотарини мардум буданд. Аммо ман аз ин
тааљљуб дорам, ки шумо чї гуна илми тибро омўхтаед ва
аз куљо ёд гирифтаед, ки ин ќадар дар табобат мањорати
воло доред?

Урва мегўяд:
Пас, Оиша дар љавоб гуфт:
- Расулуллоњ(с) дар охири умрашон бемор мешуданд

ва табибони мардумї аз њар гўша меомаданд ва њар гуна
табобатро пешнињод мекарданд ва ман ба муъолиљаи
он њазрат мепардохтам. Ман тибро аз онњо омўхтам.

Муовия (р) мегўяд:
- Савганд ба номи Аллоњ, ки њељ суханвареро

надидам, ки суханонаш мисли суханони Оиша (р)
сермаъно ва дорои фасоњат бошанд.

Ањнаф ибни Ќайс (р) мегўяд:
- Ман суханронии Абубакру, Усмону, Умару, Алї ва

Хулафои баъдиро шунидаам, аммо каломи шахсеро
надидаам, ки дар њуљљат ќавитар ва дар маънї болотар
ва дар тартиб зеботар аз суханони Оиша(р) бошад.

18 Урва писари апаи Оиша буд.

Ќосим ибни Муњаммад19, ки яке аз фуќањои њафтгонаи
Мадина буд гуфтааст:

- Оиша дар замони Абубакр, Умару, Усмон ва Алї,
то замони вафоташ фатво медод. Гоње вай њатто сухани
бузургони сањобаро рад мекард, пас онњо дар пеши рўи
вай сукут мекарданд ва њаќиќат будани суханонашро
тасдиќ карда, фазилати ўро эътироф менамуданд. Имом
Муслим аз Урва ибни Зубайр ривоят мекунад, ки гуфт:

-Ман бо Абдуллоњ ибни Умар бар девори њуљраи
Оиша такя зада будем ва њатто овози мисвок кардани
Оишаро мешунидем.

Урва аз ибни Умар мепурсад:
- Эй Абуабдуррањмон  расули Худо дар моњи Раљаб

умра карда буд?
Ибни Умар посух дод, ки оре.
Урва, барои боварї пайдо кардан, ба Оиша

мурољиъат карда мепурсад:
- Эй модарљон! Оё шунидаї, ки Ибни Умар (яъне

Абдуррањмон) чї мегўяд?
Оиша (р) гуфт:
- Чињо мегўяд?
Гуфтам:
- Мегўяд, ки Паёмбар (с) дар моњи раљаб умра

кардааст.
Оиша гуфт:
- Худованд Абуабдуррањмонро биомурзад. Ман

савганд ёд мекунам, ки Расулуллоњ(с) њељ гоњ дар моњи
раљаб умра накарда буд. Он њазрат чанд умрае карда
бошад, маро њамроњаш бурдааст.

19 Ќосим ибни Муњаммад ибни Абубакр писари бародари Оиша (р)
буд.

Урва мегўяд:
- Ибни Умар ин суханро шуниду чизе нагуфт.
 Аз Оиша (р)  2210 њадис ривоят кардаанд. Аз љумла

174-тои ин њадисњоро Бухориву Муслим ва 54-тоашро
Бухорї ба танњої ва 78-тоашро Муслим ба танњої ривоят
намудаанд. Мардуми зиёде аз сањобаву тобиин аз вай
њадис ривоят кардаанд.

ЗУЊДУ САХОВАТИ ОИША (Р)

   Абдулвоњид ибни Айман аз падараш ривоят
мекунад, ки гуфтааст:

- Чун ба назди Оиша даромадам  дар танаш куртае
буд, ки аз пахтаи пастсифат бофта шуда, панљ дирњам
арзиш дошт20.

Пас Оиша ба ман гуфт:
- Саратро бардошта канизи маро бубин, ки аз

пушидани ин либос дар хона ор мекунад. Ман дар замони
зиндагии Расулуллоњ (с) куртае аз њамин навъ доштам,
ки њар зане тўй медошт,  омада, онро аз ман орият
мегирифт21.

Ибни Љавзї мегўяд:
- Оиша мехоњад гўяд, ки онњо дар ибтидо дар њоли

тангдастї мезистанд, ки як матои ночиз дар он ваќт
барояшон арзиши зиёд дошт.

 (Ривояти «Фатњ-ул-борї», с.286,љ.5.)

Ин њадис далолат бар он дорад, ки Оиша нињоят
зоњиду парњезкор буда, ќаноатро ихтиёр кардааст ва бар

њамон њолати пешинаи худ, ки дар замони Расулуллоњ
(с) буд боќї мондааст. Бо вуљуди он, ки барои
мусалмонон моли дунё фаровон гашт, Оиша њамон
куртаи камарзишро мепушид, њол он, ки канизаш аз
пушидани чунин либосе ор мекардааст. Худо аз Оиша
розї бод.

Ибни Њаљар мегўяд:
1. Аз ин њадис маълум мешавад, ки орият гирифтани

либос барои арўс як кори маъмулї буда, аз кори нохуб
њисоб намешавад.

2. Дар ин њадис баёни хоксории Оиша аст.
3. Оиша нисбати хидматгораш мењрубон буд ва бо

нармї вайро сарзаниш мекард.
4. Дармондагонро ёрї медод.
5. Тавозўъ ва фурўтании Оишаро бубин, ки дар

њолати дороияш барои худ  зиндагонии оддиро ихтиёр
мекард.  Вай дар саховат машњур буд.

(Ривояти «Фатњ-ул-борї», с.286-287, љ.5.)

   Аз худи Оиша ривоят мекунанд, ки гуфтааст:
- Пас, аз марги Расули Худо(с) ба серї нахўрдаам ва

агар њаргоње гиря кардан хоњам, мегирям. Хонадони
Муњаммад (с), ба серї нахўрдаанд. Њазрати Оиша бисёр
дар роњи Худо мол харљ карда, садаќоти фаровон медод.
Аз Урва ривоят аст, ки рўзе Оиша рўзадор буд ва
молашро ба сад њазор фурўхт ва њамаашро таќсим кард,
баъдан чун бегоњ шуд бо нони љавин ифтор кард.

20 Њадис: “Ал-баззозату минал-имон” (бо ривояти Ањмад).  Чизњои
арзон ва назарногирро пушидан ва  ба њайату сурати оддї гаштан аз
нишонањои комилии имон аст.

21 Яъне Оиша фаќрро ихтиёр карда, бо кам ќаноъат мекард ва аз
дороияш дигаронро ёрї медод ва некї мекард.

Канизаш гуфт:
- Аќалан аз њамон мол як дирњамро нагузоштед, ки

каме гушт мехаридед ва мо њамроњ мехурдем.
 Оиша гуфт:
- Чаро ба ёдам наовардї?
 Аз Умми Зарра, ки вай хидматгори Оиша буд, ривоят

аст, мегўяд:
-  Абдуллоњ ибни Зубайр барои Оиша ду њамён пул

фиристод, ки ба назарам як саду њаштод њазорро ташкил
медод.

Оиша табаќе хост ва пулњоро дар табаќ рехт. Вай он
рўз рўзадор буд. Пас, нишасту њамаи онро миёни
мардуми  камбизоат таќсим намуд. Чун бегоњ шуд, чизе
аз он боќї намонда буд.

Ваќти рўза кушодан гуфт:
- Эй духтарам, хўроки маро биёр, Умми Зарра, нон

ва равѓан оварда, ба Оиша гуфт:
- Аз њамон пулњо як миќдорашро нагузоштї, то каме

гўшт харида бихурем?
Оиша гуфт:
- Ту маро сарзаниш макун, агар ба ёдам меовардї

чунин мекардам.
- Бубинед, ки дар як рўз як саду њаштод њазорро

таќсим карда, бо нону равѓан ифтор кардааст. Чї љону
равони орамидае! Чї дили поку зиндае! Чї њиммати
волое! Чї ниятњои хубу холису содиќонае!

Боз Урва мегўяд:
- Оишаро дидам, ки њафтод њазорро таќсим кард ва

куртаи мураќќаъ (поргидор, дарбењдор) мепўшид.
Аз Ато (р) ривоят аст, ки гуфт:
- Њазрати Муовия (р) барои Оиша як табаќ тилло

фиристод, ки дар миёнаи тиллоњо як гавњари ќимматбањо



68

бо арзиши сад њазор тилло низ вуљуд дошт. Оиша  њамаи
онњоро дар миёни њамсарони Пайѓамбар (с) таќсим кард.
Гоње мешуд, ки Оиша чизи зиёде намеёфт, ки садаќа
кунад бо вуљуди ин, дархосткунандагонро дасти холї
намегузошт. Ягон чизи каме њам, ки меёфт, ба онњо
медод. Рўзе њазрати Оиша як дона ангурро садаќа кард.
Аз ин кор тааљљуб карда, аз эшон пурсиданд.

Гуфт:
- Шумо  медонед, ки донаи ангур аз чї ќадар заррањо22

ташкил шудааст? Вай ин оятро ба онњо тафсир кард, ки:

«Фамайяъмал мисќола зарратин хайрай ярањ»

(Пас њар касе агар бар вазни заррае некї кунад,
подоши  онро хоњад дид).

(Сураи Зилзила, ояи-7)

Гоње мешуд, ки бархе аз хешовандонаш ба Оиша
эътироз карда, мехостанд ўро аз бахшишу атодињї ва
харољоти зиёде, ки ба нодорон мекард  боз доранд, Онњо
зиндагии зоњидонаи ўро дида, мехостанд, ки аз он
молњое, ки дорад худаш осудањолона истифода кунад.
Аммо њазрати Оиша ба сухани касе гўш  намедод, зеро
мехост ба ёди Расули Худо зиндагї кунад ва пас аз
вафоти он њазрат  мисли давраи зиндагониаш зоњидона
зист кунад ва намозу рўзаи  Муњаммадиро зинда
бидорад. Кўњњои сар ба фалак зи љой биљунбанд, њам  ў
ба ањди худ устувор хоњад монд.

Аз Авф ибни Молик ибни Туфайл ривоят аст, ки Оиша
боре заминеро, ки аз худаш буд, фурўхтани шуд, то ба
дармондагону бенавоён ёрї кунад.

Абдуллоњ ибни Зубайр инро шунида гуфт:

- Ќасам ба Худо, Оиша ё худ аз чунин корњо даст
мекашад, ё ман вайро аз чунин кор манъ ва мањрум
хоњам сохт.

Оиша инро  фањмида гуфт:
- Оё вай њамин тавр гуфт?
Гуфтанд:
- Оре.
Оиша гуфт:
- Аз барои Худо, назр кардам, ки дигар бо ибни Зубайр

сухан нагўям. Чун ин ба тўл анљомид ибни Зубайр
(хоњарзодаи Оиша) миёнарав фиристод, то оштї шаванд.

Оиша гуфт:
- Ќасам ба Худо, сухани њељ миёнаравро дар

мавриди вай нахоњам пазируфт. Чун ин њолат тўлонї
шудан гирифт, барои ибни Зубайр бисёр вазнин буд.
Вай назди Мисвор ибни Мањрама ва Абдуррањмон  ибни
Асвад ибни Абдуяѓус рафта гуфт, ки маро бо ягон
бањона ба њуљраи Оиша дароред, зеро дар чунин њолат
барояш њалол нест, ки бар назри кардагиаш пофишорї
кунад. Њарду ибни Зубайрро гирифта ба дари хонаи
Оиша рафта, гуфтанд:

- Ассалому алайкї ва рањматуллоњи ва баракотуњ,
оё мумкин аст, ки дароем?

Оиша гуфт:
- Дохил шавед.
Гуфтанд:
- Њамаамон дароем?
Гуфт:

22 Заррањо-атомњо, ки онњоро мо зарра меномем  агар дањ миллион
зарраро болои њам гузорем як милиметрро ташкил медињад. Маълум
мешавад, ки як дона ангур аз заррањои бењисоб ташкил ёфтааст.

- Оре њамаатон дароед. Оиша намедонист, ки ибни
Зубайр њамроњи онњост. Чун  даромаданд Абдуллоњ ибни
Зубайр, ки писари апаи Оиша буд, аз паси парда Оишаро,
ки холааш буд ба оѓуш гирифт ва ўро зора мекарду
мегирист, то бо вай оштї кунад. Мисвор ва Абдуррањмон
њам аз Оиша ба зориву тавалло  дархост мекарданд, ки
бо ибни Зубайр, љияни худаш, сухан бигўяд. Он ду
мегуфтанд:

- Худат медонї, ки Паёмбар аз људої ва ќањрї  кардан
манъ фармуда, онро барои мусалмонон аз се рўз бештар
њалол намешуморид. Чун гиряву зорї ва ёдоварињои
онон бештар шудан гирифт, Оиша ба танг омад ва ба
гиря даромаду гуфт:

- Охир ман назр кардаам ва назр њукми сахт дорад.
Аммо он ду бошанд, аз зориву дархост даст
намекашиданд. Дар охир Оиша маљбур гашт, то бо ибни
Зубайр сухан бигўяд. Оиша ба хотири шикастани назраш
ва розигии Худо, 40-ѓулом озод кард. Пас аз ин, њар гоњ
назрашро ёдовар мешуд, чунон мегирист, ки руймолаш
аз оби дида тар мегашт.

(Ин њадис бо ривояти Бухорї аст)

Ибни Њаљар гуфтааст:
- Сухани ибни Зубайр, ки «Оиша ё худ аз чунин кор

даст мекашад дар ривояти Авзої бо чунин зиёдат
омадааст, ки «Аммо, ќасам ба Худо ё, Оиша аз
фурўхтани заминаш даст мекашад». Ин ривояти дуввум
тафсиркунандаи ривояти аввал хоњад буд. Аммо, он чї
дар «Маноќиби Ќурайш» аз тариќи Урва ривоят шуд, ки
гуфтааст:

«Оиша чизеро захира намекард». Њар он чї аз ризќи
Худо ба вай мерасид, садаќа мекард”. Ин ба он чї гуфтем
мухолиф нест зеро ињтимол дорад, ки Оиша заминашро
ба хотири садаќа додани пулаш фурўхта бошад.

      («Фатњ-ул-борї», с. 509, љ.10.)

ТАРСИ ОИША АЗ ХУДО ВА ПИСАНД
НАКАРДАНАШ ТАЪРИФУ ТАВСИФ ВА МАДЊУ

СИТОИШРО

Оиша (р) дар волотарин маќомоти тарс аз Худованди
азза ва љалла ќарор дошт. Бо вуљуди он, ки бисёр
амалњои хуб анљом медод, нафси худро ба камамалї
муттањам карда, худро дар ибодат муќассир мешуморид.
Вай такя ва боварию эътимод ба аъмолаш ва
фазилатњояш ва таърифу тавсифи мардум накарда,
балки таввакулу эътимод бар Худо дошт. Ба мисли
Расули Худо(с) шаб чунон намоз мегузорид, ки пойњояш
варамида буд. Дар чунин њолат ба Расулуллоњ(с) гуфта
буданд, ки чаро ин ќадар худро азият медињї, њол он ки
Худо гуноњони пешинаву ояндаи шуморо   маѓфират
кардааст?.

Расули акрам (с) мефармуд:
«Оё ман бандаи шукургузор набошам».

(Ин ривояти Бухориву Муслим аст)

  Аз Заквон, дарбону пардадори Оиша ривоят аст, ки
мегўяд: Рўзе Абдуллоњ ибни Аббос омад ва аз Оиша

иљозати духул пурсид. Назди Оиша рафтам ва дар
наздаш Абдуллоњ ибни Абдуррањмон ибни Абубакр
писари бародараш истода буд.

Гуфтам:
- Ибни Аббос омадааст ва иљозати даромадан

мепурсад. Писари бародараш, ки хурдсол буд, худро ба
оѓуши Оиша андохту гуфт:

- Ибни Аббос иљозат мепурсад.
Оиша гуфт :
- Маро ба њолам гузор.
Заквон мегўяд:
- Эй модарљон! Ибни Аббос, ки аз фарзандони хубу

арзандаи шумост, ба шумо салом мегўяд ва мехоњад бо
шумо хайру хўш  бикунад.

Оиша мефармояд:
- Агар хоњї,  ба вай иљозати даромадан бидењ.
Заквон гуфтааст:
- Ман ибни Аббосро даровардам.
Чун даромад гуфт:
- Башорат бод туро, ки миёни ту ва мулоќоти

Муњаммад(с) ва дўстон љуз баромадани љон аз љасад
дигар монеае нест. Ту дўсдоштатарин њамсари Расули
Худо будї ва Расули  акрам (с) ба љуз покиву некўї
чизеро дўст намедошт.

Оиша гуфт:
- Бале, њамин тавр аст.
Ибни Аббос гуфт:
- Гарданбанди ту дар «Абвоъ» афтид ва Расули

акрам (с) касро фиристод, то онро љустуљў карда
биёбанд. Пас, он гурўњ об наёфтанду Худованди  азза
ва љалла ин оятро фиристод, ки:

«Фатаяммаму саъидан тайибо»
       Сухани Худо:

 «Пас бо хоки пок таяммум кунед»

(Сураи Нисо, ояи 43.)

Ин рухсат ва осониро Худо ба баракати ту ба ин
уммат арзонї дошт. Пас, чун Мистањ бо дигарон туро
тўњмат карданд, Худованд барои исботи покии ту аз
болои њафт осмон оятњо нозил кард. Њељ масљиде нест,
ки магар ќиссаи ту шабонарўзї дар  он ёд нашавад.
Оиша(р) гуфт:

- Эй писари Аббос! Ту  маро ба њолам гузор ва ба
таърифу тавсиф ва мадњу ситоиши ман напардоз. Ќасам
ба Аллоњ, ки дўст медорам, ки шахси аз ёдњо
фаромўшшуда бошам23.

(Њадиси  сањењ бо ривояти Ибни Њаббон)

Њазрати Умар гуфтааст:
«Шахсро дар њузураш таърифу тавсиф кардан, мисли

куштани ўст».
 (Тањзибулњиля,  с.272,љ.1. Сифатуссафва, с.358,љ.1.)

 Аз Урва ривоят аст, ки Оиша гуфт:
- Эй кош, шахси аз ёдњо фаромўшшуда мебудам.

 (Шаъбул-имон, с.486.љ.1.)

 Чашмонам чї гуна ором хоб кунанд,
 Ки маълумам нест кадоме аз он ду мањал марост.
 Оё зи ањли дўзахам ва ё худ бињиштиям,
 Ман бехабар зи инам, ки љоям дар куљост?.

ПОРАЕ АЗ  НИЁИШ ВА ИБОДАТЊОИ ОИША (Р)

Аз падари Урва  ривоят аст, ки  Оиша чанд муддатеро
пайи њам рўза медошт.

Ќосим ибни Муњаммад ибни Абубакр мегўяд:
- Чун сањар аз хоб бедор мешудам, аввал хонаи Оиша

рафта салом медодам. Боре рафтам, дидам, ки рост
истода ва намоз мегузорад ва ин оятро мехонад:

«Фаманналлоњу алайно ва ваќќоно
ъазобассамум»

      Сухани Худо:
«Пас Худо бар мо миннат нињод ва моро аз азоби

самум нигањ дошт».
(Сураи Тур, ояи-27)

Оиша мехонду дуъо мекарду мегирист ва боз њамин
оятро такрор мекард. Дуру дароз истодаму монда шуда,
барои њољате роњии бозор шудам. Њољатамро бароварда
баргаштам, њоло њам Оиша дар намоз буд ва њамон тавр
мегирист.

 (Сифату Сафва, с. 355,љ.1.)

ЁДЕ АЗ ПАРЊЕЗКОРЇ ВА ЊАЁИ24 ОИША(Р)

     Аз худи Оиша (р) ривоят аст, ки гуфтааст:
- Ман ба хонае, ки Расулуллоњ (с) ва падарам Абубакр

гўронда шуда буданд медаромадам ва чодарамро
мегирифтам. Мегуфтам:

- Танњо шавњару падарам њастанд.
 Чун Умарро дар он љо ба хок супориданд, ќасам ба

Худо, ба он љо намедаромадам, магар дар њоле, ки бо

23 Њадис:«Уњсу фї афвоњил маддоњина туроба», яъне дар дањони
таърифу тавсифчиён ва мадњу ситоишгарон хок бипошед.

либосам худамро сахт мепечондам ва пурра сатр
мекардам. Аз Умар шарм медоштам.

 (Дар «Мишкот-ул-масобењ», с.276Љ1.)
 (Ин њадис бо ривояти имом Ањмад омадааст).

 Худи Оиша мегўяд:
- Марде ба дари хонаам омад ва иљозаи даромадан

хост. Вай аз љињати ширхорагї амакам мешуд. Ман вайро
иљозати даромадан  надодам ва гуфтам, ки то омадани
расули Худо (с) интизор шавад.

Чун Расулуллоњ (с) омад, гуфтам:
- Амаки разоъии ман омаду иљозати даромадан хост,

аз њаё ба вай иљоза надодам. Расули Худо  гуфт:
-  Метавонад амакат ба назди ту дарояд.
 Ман гуфтам:
- Охир маро зан шир додааст, на мард.
Боз Расулуллоњ (с) гуфт:
- Вай амакат мешавад ва метавонад ба назди ту

дарояд.

(Ин њадис бо ривояти  Бухорї ва Муслим  омадааст).

ФАРМУДАЊОИ ОИША ПИРОМУНИ
АХЛОЌИ ХУБ

Аз Оиша ривоят аст, ки гуфт:
- Дањ чиз аз ахлоќи карима ба њисоб меравад. Ин

ахлоќ гоње дар ѓулом њасту дар хољааш нест ва дар каси
гумному ношинохта њасту дар шахси машњур ёфт

24Њадис: «Алњаёу минал-имон»
(Њадис бо ривояти Муслим ва Тирмизї). Алњаёу хайрун куллуњу.

«Њаё саросар хубист», яъне њар чанд бештар бошад, њамон ќадар бењтар
аст.

намешавад ва дар камтарин нафари ќавм  вуљуд дораду
мењтару сардори ќавм аз он мањрум аст. Он ахлоќи воло
ва гиромї инњоянд:

1. Ростгўї;
2. Адои амонат;
3. Росткорї;
4. Сабр дар сахтї;
5. Эњтиром ва ба љо овардани њуќуќи њамнишин;
6. Икром ва адои њуќуќи њамсоя;
7. Ато ба мусибатзадагон;
8. Хўрок додан ба мискинон;
9. Нармї бар ѓулому канизону зердастон;
10. Некї ба падару модар.
Дар ривояти дигар чунин аст. Дањ чиз аз ахлоќи

бузурги инсонї дарак медињад:
1-ростгўї;  2-далерї;  3-њаќљўї;  4-адои амонат;
5-амонатдорї; 6-силаи рањм; 7-робита бо

хешовандон; 8-мукофот дар баробари хубињо; 9-њуќуќи
њамнишинро риоя намудан; 10-мењмондорї. Сари ин
њама некињо њаё ва шарм аст.

(Балоѓотуннисо, с. 29.)

СУХАНИ ОИША ДАР БОРАИ МАРДЕ, КИ АЗ
ЗЎЊДИ НОДУРУСТ ЌАРИБ МУРДА БУД

Аз Мусъаб ибни Усмон ривоят аст, ки Оиша(р) рўзе
мардеро дид, ки нињоят заиф буд. Гуё, ки њозир мемирад.

Пас гуфт:
- Ин чї њол аст ва чаро ин мард ба ин њолат  гирифтор

шудааст.

Гуфтанд:
- Зоњидест, ки тарки дунё кардаст ва зўњд25 вайро ба

ин ањвол гирифтор кардааст.
Оиша гуфт:
- Ин зўњд нест, балки Умар ибни Хаттоб зоњид буд, ки

чун сухане мегуфт аз таъсири зўњдаш њама ба вай гўш
фаро медоданд ва чун роњ мерафт, бо суръат  роњ
мепаймуд, зеро харобу лоѓар набуд ва ба зўњди нодуруст
ќувваву нерўяшро аз даст надода буд. Ва чун ба хотири
иљрои њадди шаръї ва љазо додани гунањкор касеро њад
мезад, зарбааш дарднок буд. Аз ин рў, зўњди њаќиќї,
зўњди Умар аст на зўњди ин марди худро ба њалокат
андохта.

(Балоѓатуннисо, с. 25.)

ЁДЕ АЗ ФАСОЊАТУ
СУХАНВАРИИ ОИША (Р)

   Оиша дар сухандонию суханварї ва фасоњату
балоѓат даст бар ќуллаи баён нињода буд ва чунон дорои
фасоњату балоѓати  воло  буд ва нерўйи суханварию
ширинбаёниаш олї буд, ки њељ зане дар ин маврид бо
вай баробарї карда наметавонист. Њадиси Умми Заръ,
ки дорои фасоњату балоѓат аст ва Оиша ровии он аст,
далели равшанест бар суханварии вай.

25 Зўњд бераѓбати ба лаззатњои дунёст. Дар ривояти Ибни Моља
аст, ки «Зўњд ин нест, ки њалолњоро тарк кунї ва молро ќадр надонї,
лекин ин аст, ки боварият ба он чї дар дасти Худост зиёдтар бошад аз
боварият ба он чизе, ки дар дасти туст.

ЊАДИСИ УММИ ЗАРЪ

   Оиша (р) мегўяд:
- Ёздањ нафар зан гирд омада, ањду паймон кардаанд,

ки васфњои шавњаронашонро бигўянд ва ягон чизро
пинњон накунанд.

Зани аввал гуфт:
- Шавњарам мисли гушти уштури лоѓар аст ва бар

сари кўњи сарбафалак. На паст аст  (кўњ), ки осонбаро
бошад ва на фарбењ аст, ки ба хонањо таќсим шавад,
яъне вай хайри кам дорад ва мутакаббир асту ахлоќи
нописанд дорад;

Дуввумин гуфт:
- Ман васфи шавњарамро ошкор намекунам, зеро

ќиссааш чунон тўлонист, ки поён надорад ва метарсам,
ки маро талоќам дињад ва  ўро аз даст дињам. Ва агар
мабодо ёде аз авсофаш кунам ба љуз айбњои нињонї ва
сиррњои пинњонї чизе нест:

Саввумин гуфт:
- Шавњарам дарози беаќл аст, умрам бо ў бењуда

гузаштааст,  агар чизе гўям талоќ медињад ва агар хомўш
биистам муаллаќам мегузорад, яъне на шавњарї
мекунад ва на љавобам медињад,  то шавњари дигар
кунам.

Чањорумї гуфт:
- Шавњарам мисли шаби шањри Тињома аст, на ба

гармии  тоќатфарсо шабоњат дорад ва на ба сардию
сармо. На аз бадиаш тарсонам ва на аз сўњбаташ
гурезон.

Панљумин гуфт:

- Шавњарам агар ба хона ояд кафтарсифат бепарвою
серхоб дарояд ва чун аз хона барояд шерсифат бе
шикори сайде наояд ва аз чї кор кардан бо молу матои
хонааш сухан нагўяд.

Шашумї гуфт:
- Шавњарам агар ба хурдан дарояд, њар чї ёбад

тановул мекунад ва чун ба нўшидан дарояд, зарфњоро
холї месозад ва чун ба пањлў занад, курпаро ба худ
мепечад  ва даст сўи ман намеорад, то аз муњаббатам
хабардор гардад.

Њафтумї гуфт:
- Шавњарам торику бенур аст ва марди аз зан дур ва

ањмаќу лаббаста, њама дарди дунё дар ў љамъ гашта ё
сарат баста кунад ё устухонат шикаста ё њардуро
пайваста.

Њаштумї гуфт:
- Шавњарам хушбуй мисли «Зарнаб» (атри хушбўй)

аст ва нарму  гарм мисли «Арнаб», яъне харгўш.
Нуњумин гуфт:
- Шавњарам дар саховат хонааш барњавост ва соњиби

ќомати болост, дар зери дегаш њамеша оташ фурўзон
асту хонааш љойи љамъомади мењмон.

Дањумї гуфт:
- Шавњарам соњиби гала-гала уштур аст. Уштурони

зиёд хобандаву камчаро, чун мењмон ояд уштуре кушта
мешавад.

Ёздањумї гуфт:
- Шавњарам Абузаръ аст. Ту чї донї, ки Абузаръ чї

касест, гушњоямро пур зи гушвор намуду бозуњоямро
гушту равѓандор (яъне маро чунин бо нозу неъмат
парварид, ки фарбењ гаштам). Ў маро хушу хурсанд карду
бузургам сохт то он, ки ба бузургиам фахр кардам. Маро
осон аз хонадоне гирифт, ки фаќиру нодор буданд на

уштуру асп доштанду, на гусфанду ќучќор ва на моли
бисёр. Маро ба хонадоне овард, ки аз як сўй садои аспон
ба гуш мерасиду аз сўйи дигар овози уштурон. Аз љонибе
садои куфтани хирманњоро мешунидаму аз тарафе овози
бузу гусфандонро. Чун сухан мекардам, касе гапамро
намегардонд ва пас аз субњ ходимон хидмат мекарданду
ман ба хоби ноз мерафтам ва чунон аз нўшокињои гуногун
менўшидам, ки иштињои нўшокиам аз миён мерафт.
Медонї, ки модари Абузаръ чї касе буд? Дегњояш пур
аз хўроку хонањои фаррохаш пур аз нозу неъмат. Писари
Абузаръро медонї, ки чї гуна буд? Ба мисли шамшери
аз ниём кашида. Мехобид ва ба як почаяки буз њам сер
мекард. Духтари Абузаръро медонї чї гуна буд?
Итоаткори падару модар, зебову сергўшт ва рашкангези
зану шавњар. Канизи Абузаръро медонї чї гуна буд?
Сирри маро ошкор намекард. Фасодангез набуд. Чунон
амонатдор буд, ки хўрокињоямонро туршу фосид
намесохт ва бе иљозат ба касе чизе намедод ва дар хона
аз руфту чини зиёди ў хасе њам намеёфтї. Рўзе аз рўзњои
бањорон, ки њама сарсабз гашта буд, Абузаръ бо зани
зебое вохурд, ки ду фарзанди мисли кафтар дошт, ки аз
зери камараш бо аноракони пеши бараш бозї
мекарданд.  Пас, маро талоќ доду вайро  никоњ кард.
Пас аз ў марди сахиро гирифтам, ки аспсавор буд. Ба
дењаи «Хаттї» рафту бузу гову уштури зиёде бароям
оварда њелро пур сохт ва бароям аз њар моле ба мисли
уштуру гову бузу гусфанду ѓулом љуфт-љуфт бидод ва
гуфт, ки ба хонаводаат њар чї мехоњї, бидењ. Њама
атоњои шавњари дувумамро љамъоварї кунам ба як
зарфи хурдакаки Абузаръ баробар шуда наметавонад.

Оиша гуфт:
Расулуллоњ (с) ба ман гуфтанд:



81

Ман њамеша барои ту мисли Абузаръ барои Умми
Заръ њастам.

(Инро Бухориву Муслим ривоят кардааст).

СУХАНИ ОИША(Р) ЊАНГОМИ КУШТА ШУДАНИ
ЊАЗРАТИ УСМОН (Р)

 Аз Муњаммади Таймї ривоят аст, ки гуфт:
- Усмон кушта шуд
Оиша омаду гуфт:
- Оё амири мўъминонро куштанд?
Гуфтанд:
- Оре.
Гуфт:
- Худо рањматаш кунад ва маѓфираташ намояд. Шумо

аз ин, ки бар зидди мухолифони Усмон ќиём накардед,
хато кардед. Шумо бояд њаќиќатро пойдор намуда, ба
пуштибонии он бармехестед ва коре мекардед, ки сабаби
зиёдати иззату маќоми Ислом дар назари дигарон
мешуд. Њар гоње, ки Худо неъматеро дар динатон афзуд
ва шумо дар пуштибонию нигоњдории он сустию танбалї
кардеду аз пайи тамаъи дунё шудед, ќасам ба Худо,
нобудсозии неъмат аз муњайё сохтани он осонтар аст.
Шумо ба љойи ин, ки бо шукр неъмататонро афзун кунед
мешитобед, ки ба ношукрї неъматро аз кафатон берун
кунед. Ќасам ба Худо, агарчї њаёти Усмон мунќатеъ шуд
ва марг ўро аз миён бурд (ин маќоми вайро паст насохт).
Савганд ёд мекунам, ки чї гунае, ки љавонуштури љуфтї
дар назди зироаткорон ќадр дорад ва онро аз дигар
амволашон азизтар медонанду ба диданаш хушњол

мегарданд, Усмон дар назди Расули Худо њамингуна буд.
Вай домоди арзандаи Расули акрам буд. Њаройна
мебинам, ки мардум аз душворї ба њарос меафтанду
муњаббати дунё бо ќадањњои пур ба комашон
рехташудааст ва адлу инсофро ба пушти  сар
гузоштаанд. Агарчї замон бо тамоми неру  ба вай фишор
овард, вале ў ѓалаба кард, аммо дигарон бошанд,
мусибатро болои худ оварданд. Ќасам ёд мекунам, ки
агар дасти њамаашон ба маќсади нопок љониби Усмон
дароз мешуд вайро њангоми долу зарби љанг холї аз
ханљар медиданд, зеро вай љангљў набуд. Усмон (р) ба
хотири худаш љангиданро намехост ва агар фармони љанг
медод, ѓолибият насибаш мешуд. Лекин фитнае шуд, ки
дасти ситамгарон ба он олуда буд. Усмон(р) дар
пуштибонї ва нашри Ислом ва нерў бахшидан ба дин
вазифаашро анљом дод. Худованд тавассути вай
ќалъањои мустањками куфрро нобуду хароб кард ва думи
мушриконро бурида сохт ва пояњои залолатро барканд.
Ќасам  ба Худо, мусибати Усмон вазнинтарину сахттарин
мусибат барои мост. Ањди сарварии Усмон барои уммат
нек буд, аммо Худо ба марги вай санги сафеди динро
сурох сохт ва ќалъаи Исломро мусибати Усмон(р)
шикаст. Њазрати Алї (р) дар миёни ќавм нишаста буд ва
сухани Оишаро гўш доду гуфт:

- Худо бар сари кушандагони Усмон(р) шўълаи оташ
ва азоби алим фурў резад.

(Балоѓотуннисо, с.28-29)

ПУШТИБОНИИ САРВАРОН АЗ ОИША (Р)

 Ибни Абиддунё гуфтааст:

- Дар болои пуле истода будам, ки Ќозї Абуњассони
Зиёд омад. Мутаваккил аз шањри Сурра (Сурра ман
роъа), ки Њозир Самарро гуфта мешавад,  дар як матои
Дабиќї (номи мањал) чандин тозиёнаи нав фиристода,
ба ќозї амр кардааст, ки Исо ибни Љаъфар ибни
Муњаммад ибни Осимро бо њамон тозиёнањо њазор
тозиёни зада шавад. Зеро шахсони мўътамад шоњидї
дода будаанд, ки вай Абубакру Умарро дашном дода,
Оишаро тўњмат кардааст ва худи Исо ибни Љаъфар инро
инкор накардааст ва тавба њам накардааст. Тозиёнањо
гирењдор буданд. Исо ибни Љаъфарро дар њузури ќозї
замоне, ки кормандони умури ќазоват њам њузур доштанд,
тозиёна заданд.

Вай мегуфт:
- Эй ќозї, ту маро куштї.
Абуњассон гуфт:
- Туро Худо кушт, зеро ба њамсари Паёмбар тўњмат

задї ва хулафои рошидинро дашном додї.
Талња мегўяд:
- Чун вайро њазор тозиёна заданд ва дар офтобаш

гузоштанд, то он ки ба њалокат расид. Сипас, вайро ба
Даљла андохтанд.

(Мухтасари «Нишворул муњозара»-и Танаввухї, с141,љ.1.)

Муњаммад ибни Субайњ ибни Саммок гуфтааст:
- Ту медонї, ки Яњуд ёрони Мусоро ва Насоро ёрони

Исоро дашном намекунанд. Пас, чаро ту, эй љоњил, ёрони
Муњаммадро дашном медињї? Ту хуб медонї, ки аз куљо
омадаї. Чаро ту ба ислоњи гуноњони худат машѓул
намешавї? Агар чунин мекардї, дар вуљуди ту тарси
Худо падид меомад ва ба худат мепардохтию
гунањкоронро фаромўш  мекардї. Пас, чун ту аз љањл ба

љое расидаї, ки накукоронро айб мегирї ва гунањкор
мењисобї, чї гуна гунањкорон аз айбљўйи ту дар амон
хоњанд монд? Агар ту накукор мебудї ва ба айбљўйии
гунањкорону бадкирдорон намепардохтию барои онњо аз
Худо умеди тавфиќу њидоятро мекардї, бароят бењтар
буд. Лекин афсус, ки ту, эй  дашномкунандаи сањобагон,
бадкирдорї. Ана аз њамин љињат шањидону солињонро
айб мегирї. Эй он, ки асњоби Муњаммадро айбгирї
мекунї, агар шаб бихобї ва рўз бихурї, ин бењтар аст
барои ту аз намози зиёдатии шаб ва рўзањои нофилаат
дар њолате, ки дар њаќќи сањобагони Муњаммад(с)
беэњтиромию  беадабї зоњир кунї. Эй вой ба њоли ту!
Чун ба бадгўии хубон машѓул шавї на шабзиндадории
шабу на рўзадории рўзат ба ту фоидае нахоњад бахшид.
Агар аз ин корат тавба накунї, туро ба шармандагии
охират башорат медињам. Эй вой бар ту! Онњо дар Уњуд
њозир шуда буданд ва барои авфи онон аз љониби Худо
ин оят нозил шуд.

Сухани Худо:
«Аз миёни шумо онњое, ки дар рўзи муќобалаи

он ду гурўњ бигрехтанд ба сабаби порае аз
амалашон шайтон онњоро ба хато афканда буд. Инак
Худованд онњоро афв кард».

(Сураи Оли Имрон, ояи- 155)

Пас, ту дар њаќќи онњое, ки Худо афвашон кардааст
чї њаќ дорї бадгўйи мекунї?

Мо ба муќобили ту, эй касе, ки сањобаро бадгўйи
мекунї ва Оишаро суханњои ношоям мегўї, сухани
Халили Худо -Иброњимро њуљљат меорем, ки гуфт:

Сухани Худо:

«Њар, ки аз ман пайравї намояд аз  ман аст, ва
њар касе  фармони  ман набарад Худоё, ту омурзанда
ва мењрубонї».

(Сураи Иброњим, ояи- 36)

 Бубин Иброњим (а) осиёну гунањкоронро дар маърази
бахшишу ѓуфрони Худои бахшанда ќарор додааст. Эй
оне, ки дар њаќќи  Оиша ва сањобагон  айбљўї мекунї, ту
ба љуз љањл чї њуљљате дорї? Бадтарини пасояндагон
ононеанд, ки пешиниёни хубкирдорро бадгўї мекунанд.
Ќасам ба Худо, як нафаре аз пешиниёни накукор аз
њазорон пасомадагон бењтар аст.

 («Алљалисус солењ» навиштаи Муоф ибни Закариё,
с.392-393,љ.2.)

Имом Абулфараљ ибни Љавзї, ки  номи аслиаш
Љамолиддин мебошад, яке аз урафо ва донишмандони
асри 11-12-и мелодї буда дар Басраи Ироќ умр ба сар
бурдааст ва аз худ осори гаронбањоеро боќї гузоштааст
ва ба гуфтаи  донишмандони асраш беш аз њазор китоб
тасниф кардааст, ки аз љумла: Бустонул-воъизин ва
Риёзус-сомиъин, Тазкиратул-адиб фи тафсир, Талбисул-
иблис ва ѓайрањо мебошанд, дар китобаш «Тазкирату
улилбасоир фї Маърифати-л-кабоир» (с. 345-353)
гуфтааст:

- Иброњим ибни Исњоќро барои касе суол карданд, ки
Оишаро дашном медињад, пас вай ба  ќатл расонидани
чунин шахсро фатво дод. Уламои зиёде ба њамин фатво
ќоиланд. Абдуллоњи Њамадонии ќозї њикоят карда,
гуфтааст:

- Рўзе дар њузури доъии бузург Њасан ибни Зайд ибни
Алї ибни Њусайн ибни Алї ибни Абутолиб будам. Ин

замоне буд , ки вай дар Табаристон буд. Ў он ваќт аз
эњтироми  бузург бархурдор  буд. Марде ба наздаш омаду
Оишаро суханони бад ва фањшомез гуфт.

 Фармуд, ки:  Гардани ин мардро бизан! Алавињои
дигар хеста гуфтанд:

- Охир ин шахс аз шиањои мост, пас вайро макуш.
Њасан гуфт: Худо нигоњ дорад, ки чунин шахсе аз шиањову
пайравони мо бошад.  Ин мардест, ки Паёмбарро таъна
мезанад,  зеро Худои азза ва љалла мефармояд:

Сухани Худо:
 Занони нопок барои мардони нопок ва мардони

нопок барои занони нопок ва занони пок барои
мардони пок њастанд. Онњо аз он чї дар бораашон
мегўянд муназзањанд (поканд). Омурзиш ва ризќи
некў барои онњост.

(Сураи Нур, ояи- 26)

-  Пас, агар Оиша нопок бошад шавњари вай, ки бобои
мову шумост нопок хоњад буд, аммо воќеият чунин нест
балки вай поку беолоиш аст. Эй ѓулом, гардани ин
кофирро бизан.

Ровї мегўяд:
- Пас, гардани вай зада шуд ва ман дидам.
Боз ќозї мегўяд:
- Рўзе аз Ироќ марде ба назди бародари Њасан

Муњаммад ибни Зайд ибни Алї ибни Њусайн ибни Алї
ибни Абутолиб омаду уштурашро хобонда, ба хотири
ќатли Њусайн (р) навња карду сањобагон ва Оишаро
суханони носазо гуфт. Муњаммад аз љояш хеста ба сўяш
њамлавар шуд ва бар сари вай зад, ки љо ба љо мурд.

Ба вай гуфтанд:
- Охир ин аз гурўњи мову шумо буд. Муњаммад гуфт:

Ин кофир буд. Бобои ману шумо -Паёмбари Худоро
беѓайрат донист ва њамсари поку ёрони бовафояшро
дашном кард. Ќозї Аёз дар китоби «Шарафул мустафо»
аз Имом Абубакр ибни Тайиб овардааст, ки гуфт:

 - Аллоњи азза ва љалла дар Ќуръон замоне, ки
нисбатњои нодурусти мушриконро ба худ баён мекунад
покии худашро ёдрас мекунад ва васфи покияшро зикр
менамояд. Њамчунин ваќте Худо нисбатеро, ки
мунофиќон ва баъзе дигарон ба Оиша карда буданд
ёдовар шудааст:

   Сухани Худо:
«Чаро он гоњ, ки ин сухан яъне тўњматеро, ки

мунофиќон (Оишаро) карда буданд шунидед,
нагуфтед: Моро нашояд, ки онро боз гўем.
Парвардигоро Ту поку муназзањї, ин тўњмати
бузургааст».

 (Сураи Нур, ояи 16)

Пас мебинем, ки Худованд дар ин оят чун покии
Оишаро эълон мекунад, покии зоти бемисоли худашро
ёдовар мешавад њамон гунае, ки дар радди ширки
мушрикон покии худро ёд менамояд. Ин далолат бар
бузургии Оиша(р) дорад. Ва далолат бар ин дорад, ки
њар, ки Оишаро дашному тўњмат кунад, вай ба Худо
бадгумон шудааст, зеро вай хаёл кардааст, ки Худо ба
пайѓамбараш занони  нопокро додааст ва њар касе чунин
пиндорад аз дин бањрае надорад.

Ќозї Аёз гуфтааст:
- Ин оят сухани Молик(р)-ро таќвият мекунад, ки

дашномдињандагони Оишаро бояд заљр кард, зеро чун
Худованд дар радди мушрикон мегўяд:

      Сухани Худо:
 «Аллоњ аз њар чї барои вай шарик ќарор

медињед поку муназзањ аст».

 Мазњаби Шофеъї (р) ва Њанафї чуноне, ки дар
«Фатњул ќадир» ва «Раддул муњтор» њаст ин аст, ки
тўњмату таън нисбати Оишаро куфр мењисобанд.

ЯЊУДИЕ, КИ БУЗУРГИИ ОИШАРО МЕДОНИСТ

Њикояеро барои ту, хонандаи азизу гиромї, таќдим
мекунем, то ќабоњату зиштии таъназанандагони њамсари
поки Паёмбар(с) бароят маълум гардад. Шайх ва Имом
Њофиз Зиёуддини Маќдисї њикоят кардааст:

- Ва ман таѓоям шайх Абуамр Муњаммад ибни
Ањмад ибни Ќудомаи Маќдисї, ки аз устодаш иљозати
ривоятро дошт ва устодаш шайх ва ќории бузург
Абубакр ибни Алї ибни Абдуллоњи Њарронї соли 597
њиљрї  ба вай гуфта буд:

- Барои зиёрати ќабри њазрати Амири мўъминон
Алї(р) дар охири хилофати Ал-мустаъиз26 бо гурўње
ба Наљаф рафта, дар хонаи яке аз сарварони Алавињо
фурўд омадем. Ў мутавалии он љо будааст.

Моро иззату икром кард. Хидматгораш яњудї буд.
Моро ба он Алавї марди Њошимие, ки бо мо рафиќию
ошнойи дошт, шинос карда буд. Рўзе дар хонаи Алавї
нишаста будем, ки Њошимї ба вай гуфт:

- Хоља, њама корњоятон хуб!, Охир шумо шарафи
насабї, муруввату караму саховат доред, лекин мо як
коратонро намеписандем. Чаро ин яњудиро ходими худ

гирифта, вайро ба худ ќариб сохтаед, бо он ки вай ба
дини шумо мухолиф аст. Ин шеърро гўё барои шумо
гуфтаанд:

Онро, ки шарафу бузургит аз ўст,
Ин ходимакат козибаш гуфт.
Пас ин чї  корест, ки кардаед?
 Алавї гуфт:
- Рост мегўї, лекин њар бор ѓуломписаре ё

ѓуломдухтаре харидам, ба ман хиёнат намуданд ба ѓайр
аз њамин яњудї, ки вайро хайрхоњу амонатдор ёфтам.

Баъзеи мо гуфтанд:
- Агар чунин бошад, чаро вайро ба дини Ислом

даъват ва ташвиќу тарѓиб намекунї? Шояд мусулмон
шавад. Хоља яњудиро љеѓ зада овард. Як нафари мо  ба
вай гуфт:

- Мо туро барои даъвати Ислом љеѓ задем, чї мегўї?
Яњудї гуфт:
- Чун маро љеѓ задед, ман маќсади шуморо пай

бурдам.
Ба вай гуфтем:
- Ту хубию бузургии хољаатро медонї. Хонадорию

сарватмандиашро њам. Бар замми ин, вай туро азиз
медорад.

Яњудї гуфт:
- Ман њам вайро азиз медорам.
Ба вай гуфтем:
- Пас чаро дини вайро намепазирї ва Ислом

намеорї?
Яњудї гуфт:
- Шумо медонед, ки ман Узайр ва Мусоро

Паёмбарони бузург мењисобам. Агар ман пеш аз дини
яњудиро ќабул карданам медонистам, ки ягон яњудї зани

26 Хилофаи 33-юми сулолаи Аббосї

Паёмбарро тўњмат задааст ё бад гуфтааст ё падарзани
Паёмбарро ва ёрони вайро дашном кардааст, ман дар
ин сурат дини яњудиёнро ќабул намекардам, аммо то њол
чунин кореро аз онњо намедонам. Агар ман мусулмон
шавам, киро дар анљоми амалњои зарурии ин дин
пайравї намоям.

Њошимї гуфт:
- Хољаатро, ки хидматаш мекунї.
Яњудї гуфт:
- Ман намехоњам вайро пайравї кунам.
Њошимї гуфт:
- Чаро?
Яњудї гуфт:
- Хуљаини ман њамсари Паёмбараш Муњаммад (с)-ро

сухани носазо гуфта, падари њамсари вайро, яъне
Абубакрро дашном дода, ёрони Паёмбарашро
беэњтиромї ва бадгўї мекунад. Пас, ман намехоњам, ки
ба монанди хољаам худро пайрави дини Муњаммад (с)
гуфта, боз зани Муњаммадро тўњмату ёронашро дашному
њаќорат кунам. Пас, ман фикр мекунам, ки амали ман
дар дини яњудї аз амали хољаам дар дини худаш хубтар
аст. Хоља аз ѓаму ѓуссае, ки аз шунидани ин суханон ўро
фаро гирифта буд дигар забонаш чанд ваќте аз сухан
монду даст бар замин мезад ва сар ба пой афканда буд.
Баъди андаке сарашро бардошту дасташро тарафи
яњудї дароз карда, гуфт:

- Рост мегўї! Дастатро бидењ, ки ман гувоњї медињам,
ки ба ѓайр аз Аллоњ маъбуди барњаќќе нест ва гувоњї
медињам, ки Муњаммад расули Худо ва аз он корњову
суханоне, ки гуфтию ман онњоро мекардаму мегуфтам
тавба намудам. Яњудї ин суханони  хољаро шунида гуфт:

- Ман њам гувоњї медињам, ки ба љуз Аллоњ њељ кас
сазовори парастиш нест. Танњо Аллоњро бояд парастид,
ки њељ шарике надорад ва гувоњї медињам, ки Муњаммад

бандаи бузургвори Худост ва њар дине, ки ѓайр аз дини
Ислом аст, ботилу беасос аст.

Яњудї Ислом  оварда мусалмони хубе шуд, хољааш
аз рофизї будан тавба карду некўахлоќ шуд.

- Бубин, Худо туро дар зери рањматаш ќарор дињад-
ин њикояи зеборо, ки дар вай панду андарзи олист барои
соњибаќлон ва ононе, ки ба сухани њаќ хуб гўш  медињанд
ва аз ањли шањодатанд, намуна овардем. Чї гуна шахсе
метавонад мусулмон бошад ва даъвои муњаббат ба
Пайѓамбар дошта бошад њол он, ки њамсарону ёрони
Пайѓамбарро бадгўї ва тўњмату айбљўи намояд? Расули
Худо(с) сароњатан баён доштааст, ки «Оиша ва падари
вай Абубакр дўстдоштатарин мардум дар наздаш
њастанд».

Оё мусулмон касонеро, ки Пайѓамбар дўст доштааст
бад мебинад?

Дар сањењи Имоми Бухорї аз Амр ибни Ос (р) ривоят
мекунад, ки гуфт:

Ман гуфтам:
- Эй Расули Худо кадоме аз мардумро шумо бештар

дўст медоред?
Гуфтанд:
- Оишаро
Гуфтам:
 Аз мардњо чї?
Гуфт:
- Падари Оишаро.

(Ин њадисро Имом Муслим њам ривоят кардааст)

Эй таъназанандаву  тўњматкунандаи Оиша (р)! Оё ту
ин сухани Худованди азза ва љалларо нашунидаї?

Сухани Худо:

«Касоне, ки занони покдоман ва бехабар аз фањшо
ва боимонро тўњмати ба зино мекунанд, дар дунё ва
охират лаънат шудаанд ва барои онњо азобест
бузург»

 (Сураи Нур, ояи- 23)

Оё ваиде ва тањдиде аз ин сахттар мешавад? Ин оят
дар њаќќи Оиша(р) аст, ки вай модари занони боимону
покдоман аст ва дорои маќоми баланд дар назди Худо
ва расули Худост, ки дар ин уммат волотарин маќом аст.
Худои азза ва љалла тўњматкунандаи Оишаро дар дунёву
охират лаънат карда ва агар тавба накунад, барояш
азоби  бузургеро дар охират омода кардааст. Оё
рофизиён хаёл мекунанд, ки фаросати Пайѓамбар хато
кардааст, ки Оишаро аз тамоми занњо муќаддамтарин
ќарор дода вайро чунине, ки «Сарид» бењтарини
хўрокњост, шоњи занон ќарор додааст. Ќасам ба Худо,
њаргиз фаросати Паёмбар хато накардааст. Дари хонаи
Оиша кушода шуду Љабраил(ъ)-ро бидид. Љабраил(ъ) ба
Расули акрам (с) гуфт:

- Ба Оиша саломи маро расон!
 Расулуллоњ гуфтанд:
- Эй Оиша! Ин Љабраил аст, вай ба ту салом мегўяд.

(Ин њадис бо ривояти Муслим аст).
Бузургиро бубин, ки Љабраил рў ба рў бо Марям бе

ягон восита сухан гуфт ва Оишаро эњтиром карда, ба
воситаи  Расулуллоњ(с) ба вай салом фиристод, зеро
Марям бешавњар буд ва Оиша соњиби бузургтарин
шавњар буд. Пас, касеро, ки Љабраил(ъ) эњтиром кард,
чї гуна дар њаќќи вай бадгўи ва тўњмат мекунанд?
Инчунин касе, ки поктарин  ва бузургтарини Паёмбарон
аст, чї гуна забонашон ба ѓайбату бўњтон дар њаќќи
њамсари он љаноб мегардад.  Њар бадиеро, ки ба  Оиша

нисбат медињанд, бўњтону тўњмат буда, сухани бофтаи
шахсест,ки забонаш дар ихтиёри худаш нест. Чун
Оишаро тўњмат заданд, чанд ваќте чизеро пай набурда
буд. Зани нопок чунин нест, балки дар ташвиш аст, ки
сирраш ин дам ё лањзаи дигар фош хоњад шуд. Оиша аз
таѓйир ёфтани муомилаи шавњари бузургвораш бо вай
њайратзада буд. Ў замоне ин воќеаро пай бурд, ки яке аз
мардњои тўњматчиеро, ки Мистањ ном дошт модараш
дуъои бад кард.

Оиша ба вай гуфт:
- Ў чї коре кардааст, ки вайро дуъои бад мекунї?
Пас, модари Мистањ ќиссаи тўњматро ба Оиша гуфт.
Оиша аз таъсири ин тўњмати бузург бемор шуду аз

Расули  акрам (с) иљозати ба хонаи падару модар рафтан
пурсид. Ба он хотир, ки асли њодисаро маълум созад. Аз
ин хотир  ба модараш гуфт:

- Модарљон! Мардум чињо мегўянд.
 Модар гуфт:
- Духтарам парво макун, занони шавњарат ба ту њасад

бурдаанд. Пас, Оиша бардавом дар назди Парвардигори
мењрубон ин ќиссарро ёдовар мешуду мегирист, то он
ки рўзе Расулуллоњ (с)  даромада гуфтанд:

«Эй Оиша, агар ба таври ногањонї гуноње кардаї, аз
Худо омурзиш талаб кун, баъдан ба сўи Худо боз гард».

Оиша ба модараш гуфт:
- Ба љои ман посухи Расулуллоњ (с)-ро бидењ, аммо

модар надонист чї бигўяд. Пас, Оиша фарёде кашид,
ки барои ман сабри љамил лозим аст ва дар ин бора аз
Аллоњ ёрї металабам. Оиша рўй ба зоте овард, ки чун
бечорае, дармондае, мўњтоље, беморе аз ў њалли
мушкилии худро бихоњад, мушкилии вайро осон мекунад.
Он зоти якка ва ягона Аллоњ аст, ки ягона мушкилкушо
ўст, шифодињанда ва  бахшандаву мењрубон аст. Касе

ѓайр аз ў мушкилоти моро њал карда наметавонад. Рў
ба Аллоњи якто бояд орем. Оиша чун њалли мушкилии
худро аз Аллоњи мењрубон пурсид, вањй нозил шуд, вањй
аз осмон, вањйи Худои мењрубон. Љабраил(ъ) оятњое аз
Ќуръони каримро овард, ки  покии Оишаро баён мекард,
ки мо  имрўз њам онњоро мехонем. Занону духтарон бояд
аз њаёти Оиша ибрат гиранд. Поку маъсума бошанд. Ин
барои занон фахр аст, ки Худо ба хотири эълони
покизагии Оиша ояњои Ќуръонї фиристод. Худо аз
муъминони пок пуштибонї мекунад. Эй занону духтарон!
Шумо пайрави Оиша бошед. Агар чунин кунед, ба маќоме
хоњед расид, ки Худо аз шумо  пуштибонї хоњад кард.

НАСИЊАТ

Њон, эй мусалмон! Аз муњаббат ба дўстдоштаи
Расулуллоњ(с) ѓофил мабош ва ўро њаргиз фаромўш
макун. Фазилатњои ўро биомўз ва њифз бикун, зеро
волотарин  фазилатњову хубињоро дар вай хоњї ёфт. Он
касе, ки модари уммати исломро дўст бидорад ва аз
бадгўёну душманони љоњили вай дурї љўяд, дар њаќиќат
хушбахт аст. Чї маќомоти баландеро ва мартабањои
олиеро дорост. Оиша (р), дар тамоми фанњову улум ва
одоб  маќоми олиро дорост. Муњаббате, ки Расули
акрам(с) ба вай дошт барояш волотарин маќом аст.
Худованд далели покии вайро аз фарози њафт осмон
дар ояњои Ќуръон фиристод. Оятњое, ки дар малаул-аъло
хонда мешаванд ва чун мусалмонон ва мўъминони
њаќиќї онро тиловат мекунанд, бисёр  гуворо ва форам
ба гўш мерасад. Намедонем, онњое, ки Оишаро айб
гирифта, бадаш мебинанд, чї гуна ин оятњоро мехонда
бошанд? Агар рофизї метавонист ин оятњоро аз Ќуръон

мањвф созад, аз ин кор ибо намекард. Расули акрам (с)
дар муњаббат њељ нафареро аз вай пештар намегузорад.

Ба он њазрат гуфтанд:
- Чї касе мањбубтарин мардум дар назди шумост?

Пас, номи Оишаро гирифт. Дар кулбаи њељ зане аз
занонаш ѓайр аз Оиша барои Паёмбар вањй нозил
нашудааст. Расули Худо вайро дар хурдсолиаш ба никоњ
даровард ва дар партави одоби набувват  ва рисолат
тарбияаш намуд. Муњаммад ибни Зубайр аз Зуњрї ривоят
мекунад, ки: «Аввалин муњаббату ишќе, ки дар Ислом
падид омад, муњаббату ишќи расули Худо ба Оиша(р)
буд». Аммо бояд донист, ки ин ишќу муњаббати
заношавњарї буд, на ишќбозињои дурўѓине, ки дар
замони мо аз он истифода мекунанд, ки ба љуз фасод ва
бебандуборї самараи дигаре надорад. Имом Бухорї дар
сањењаш ривоят мекунад, ки Љабраил(ъ) сурати Оишаро
дар даруни газвори абрешимї оварда ба расули Худо
нишон дода гуфтааст:

- Ин њамсари туст.
Аљабо, бадгўёни Оиша чї ќадар курдил њастанд, ки

ин њамаро нодида мегиранд.

РАСУЛУЛЛОЊ (С) МЕХОСТАНД АЙЁМИ
БЕМОРИАШОНРО ДАР ХОНАИ ОИША СИПАРЇ

НАМОЯНД

Оиша(р) гуфтааст:
Расули Худо(с) ваќте бемор шуданд, мегуфтанд:
- Ман фардо дар куљо хоњам буд? Ман фардо дар

куљо хоњам буд? Маќсади расули Худо аз ин сухан ин
буд, ки кай навбати ман мешуда бошад, яъне навбати
Оиша. Пас, занони дигар чун инро пай бурданд, иљозат

доданд, ки Пайѓамбар дар  кадом хонае, ки худаш хоњад,
њамон љо бимонад. Пас, то рўзи вафоташ дар хонаи ман
буд.

Агар навбатро идома њам медоданд, навбати ман
мебуд. Худо љони поки эшонро дар њолате ситонид, ки
сари он њазрат(с) дар оѓўши ман буд. Оби дањонаш дар
охирин лањзаи њаёташ бо оби дањони ман омехта буд.
Абдуррањмон ибни Абубакр(р) (бародари Оиша) аз дар
даромад ва мисвоке њамроњ дошту мисвок мезад.
Расулуллоњ(с) ба чашми ханда љониби вай нигоњ кард
(ман инро пайхас карда гуфтам):

- Эй Абдуррањмон27, ин мисвокчубатро ба ман бидењ.
Вай онро ба ман дод. Ман мисвокчубро ба дањонам
гузошта бо дандонњоям фишор додам ва онро хоида
нарм сохта, барои мисвок кардан омода карда, ба
Расулуллоњ(с) додам. Он њазрат(с) дар њоле, ки дар
оѓўши ман ба синаам  такя карда мехобид, онро гирифту
дандонњояшро бори охирин мисвок зад28.

(Бо ривоти Муслим)

ФОИДАЊОИ ИН ЊАДИС

 Дар ин њадис фазилатњои зерини Оиша(р) баён
гардидааст.

 1. Расули Худо мегуфт:

27 Њадис: «Мисвок задан поккунандаи дањон ва хушнудкунандаи
Парвардигор аст» (бо ривояти имом Ањмад бо санади сањењ). «Мисвок
задан суннат аст, пас њар гоњ мехоњед мисвок бизанед». Дайламї ин
њодисаро бо санади Њасан ривоят кардааст. Њангоми бадбуии дањон
мисвок задан вољиб аст.

- Ман фардо дар куљо хоњам буд? Ман фардо дар
куљо хоњам буд? Яъне дар хонаи кадом њамсарам хоњам
буд. Кирмонї гуфтааст:

-Ин суханро Паёмбар(с) ба он хотир мегуфт, ки ба
Оиша муњаббати зиёде дошт ва иштиёќи зиёде ба
омадани навбати вай дошт. Аз љињати иштиёќи зиёдаш
нисбати вай, дар назараш чунин менамуд, ки гуё рўзи
навбати Оиша бисёр дер фаро мерасад. Ин  далели
равшанест бар муњаббати Расули акрам (с) ба Оиша (р),
зеро ин андозаи унсу улфат ва оромї, њатто нузули
вањйро, ки дар хонаи Оиша муяссараш мешуд, дар хонаи
дигар њамсаронаш намеёфт.

2. Он њазрат дар оѓўши Оиша вафот кард.
3. Вафоти он њазрат мутобиќ ба навбати Оиша афтод.
4. Пеш аз вафоташ оби дањони Оиша ба оби дањони

он њазрат омехта шуд, зеро Оиша мисвокчубро хоида
буду пас аз он ба њазрат(с) дода буд. Паёмбар (с) бо он
дандонњояшро мисвок карда буд. Оиша пас аз ин шояд
борњо бо он мисвокчуб, мисвок  намуда бошад.

5. Аз њадис маълум мешавад, ки Оиша нињоят зираку
доно ва закию рамузфањм буд ва њолатњои Расули
акрамро бисёр хуб медонист, аз ин рў аз як нигоњи
Паёмбар (с) хоњишашро фањмида, иљро кард.

6. Аз ин њадис фањмида мешавад, ки даъвои
рофизињо, ки Расулуллоњ(с)дар баѓали Алї(р) вафот
кардааст, хато мебошад.

28 Мисвокзанї вољиб аст. (ривояти Абунуаїм бо санади њасан).
Љавонони мусалмон бояд тозагиро риоя кунанд, хусусан тозагии
дањонро. Ба љойи носу, сигор мисвокро пешаи худ намоянд. Паёмбарро
бубинед, ки њангоми сахтии љондодан њам тозагиро риоя карда, мисвок
заданд.



98

(Тафсили ин масоилро аз китоби  «Ќосиматуззањра»,
(с.61-64 ) пайгирї кунед.)

ВАФОТИ МУСИБАТБОРИ ОИША (Р)

    Урва ибни Зубайр аз падараш ривоят кардааст, ки
чун марги Оиша (р) фаро расид, бетоќат шуд. Ба вай
гуфтанд:

- Чаро бетоќатї мекунї, эй модари мўъминон, њол
он, ки ту њамсари Паёмбар(с) њастї, модари тамоми ањли
имон ва духтари Абубакри Сиддиќ мањсуб мешавї. Оиша
(р) гуфт:

Рўзи Љамалро ёдовар шуда, гулўгир мешавам, эй кош
пеш аз рўзи Љамал мемурдаму аз ёдњо фаромўш
мешудам.

(Балоѓоту-н-ниссо, с. 25,љ.2.)

Воќидї гуфтааст:
- Оиша(р) модари мўъминон ва пешвои занони

мўъмин дар  шаби сешанбеи 17-уми моњи мубораки
Рамазон  мусодиф ба рўзи аввали набарди Бадр,
нахустин набарди мусалмонон бо куффор, соли 58-уми
њиљрї, дар синни 66 солагї дунёи фониро падрўд гуфт.
Дигарон гуфтаанд, ки вай соли 57-ум вафот кардааст.
Оиша васият карда буд, ки ўро њамроњи дигар занњои
Пайѓамбар дар гўристони Баќиъ ба хок супоранд.
Љанозаи вайро Абуњурайра(р), ки он ваќт  аз љониби
Марвон волии Мадина таъйн шуда буд, гузорид. Аз
Њишом ибни Урва ривоят аст, ки гуфт:

- Оиша ва Абуњурайра (р) њар ду соли 57-ум  вафот
кардаанд (албатта Абуњурайра  баъдтар аз Оиша(р)
вафот кардааст).

            (Сифату-с-сафва, с.358-359,љ.1.)

Ибни Абихайсама аз Урва ибни Зубайр аз Оиша (р)
ривоят кардааст, ки гуфта буд:

- Чун ман бимирам маро њамроњи дугонањоям, яъне
занњои Паёмбар дар гўристони Баќиъ гўронед. Дар
хонааш дар бари Расулуллоњу Абубакру Умар љои холї
буд, аммо вай гуфт:

- Ман њељ гоњ дар он љо гўронда нахоњам шуд.

(Субулул-њудо варрашод, с.182,љ.11.)

ЌАСИДА ДАР МАДЊИ ОИША (Р)

Ќозии Њалаб, шайх, имом ва донишманди бузург
Камолиддин ибни Адим (соли вафоташ 660 њиљрї) дар
васфи Оиша ќасидае дорад, ки дар он таърифу тавсиф
ва мадњу ситоиши Оишаро карда бадгўёну бадбинони
вайро мардуд мењисобад. Ќасида чунин аст:

Маќоми мо куљову умми мўъминон куљо,
«Бубин тафовути рањ аз куљост то ба куљо»
Чу кина дорї ба ман, равзаи Расул марав,
Ки кулба они ман аст, пойи худ манењ он љо.
Худой дода ба ман њикмату фазилати хос,
Сифоти неку марову каломи пурмаъно.
Сууди руњи Расул (с)  будааст дар оѓўшам,
Чаро ки навбати шаб он замон буд маро.

Паёмбараст маро љуфт, зи ѓайраш безорам,
Њамеша њаст ба забонам сипосу шукри Худо.
Фиристода Малак суратам ба амри Худо,
Бишуд волаю шайдо Расул (с) чу дид маро.
Худои азза ва љал дар каломаш покам гуфт,
Бихон зи сураи Нур тўњмату баротамро.
Ман он сунбули душизаам миёни занон,
Ки дар канори Муњаммад (с) супурда умрамро.
Маќому фазли баланд додааст Худо бар ман,
Бихон ба ояи Ќуръон ту зикри покамро.
Зи буѓзи оли Расул дузахї шавад банда,
Бигуфта Ањмади Мухтор баёни васфамро.
Маро Сиддиќ падар аст-ёрї бовафои Расул,
Ки ошкор бигуфта расул њуббашро.
Зи волидайн гирифтам сабаќ  зи дини Худо,
Ки будаанд дуъогў њамеша Ањмадро.
Зи ифтихори љањон бањри ман њамин кофист,
Падар зи баъди Расул гашт сипар мар динро.
Падар ба молу тану љон бикард дифоъ аз дин,
Рафиќу њамдаму њамрози ѓор буд, Ањмадро.
Ба чор ёрї Муњаммад (с), ки њаќпараст буданд,
Бишав муњиббу бикун во ту равзаи дилро.
Бошад  бињишт љои дўстдори кулли ёронаш,
Њамеша  дўстдор бош њама ононро.
Фотимаву Алїро дўст бояд дошт,
Бе муњаббати ин ду надидам њељ мусалмонро.
Икром намо чањор сарвари хилофатро.
Њар чор устуни дини поки Ањмадро.
Дар дўстиву муњаббат чу бунёни марсусанд,
Биёву бубин устувории ин мењрпуёнро.
Буданд њама сањоба мењрубон ба як дигар,
Бигиру бихон сураи фатњи Ќуръонро.
Онњо ба мисли ангўштони дастонанд,

Ин буд ќасидае, ки заррае аз фазоили бешумори
модари муъминонро барои мо васф намуд. Худо аз Оиша
хушнуду розї бод!

Оё дидаї зебо бе ангўшт дастонро?
Аллоњ улфату дустї ба онон карда арзонї,
Биёву бихон зи ќуръон сураи оли Имронро.
Айбљуйи онон ба кулфат фурў хоњад рафт,
Дашномдињандашон набинад ѓайри њирмонро.
Агар Худо ба бандае кардааст ёрї,
Кист он касе, ки  биёрад бар он банда хизлонро?
Њар ки дўстдори ман аст, гў зи дашномгарон мабош,
Агар њамехоњї дўстию эњтиромамро.
Ман покзанеам, ки барои покмард29 халќ шудаам,
Занони паёмбар сарваранд поктарини поконро.
Ман модари њама муъминони дунёям,
Розї наям аз касе ки дорад ба ман бад гумонро.
Худо маро мањбуби ќалби поки паёмбар кард,
Њамесазад, ки бошам шукргузор ин ињсонро.
Њар ки икрому ињтиромам кард, Худо мукаррамаш созад,
Хорї насиб мешавад кулли бадгуёнро.
.Эй он, ки хонадони набиро дўст медорї,
Умедкунандаи рањмати Худои рањмонро.
Ба модарони мўъминон дустию муњаббат кун,
Зи њад берун марав, ки пайрав гаштаи шайтонро.
Ман аз Худо хоњони фазли бе карони ваям,
Шукру сипос, ки ба ман додааст имонро.
Ин пандњо бигир, ки боѓи пургўлу райњонанд,
Њам худ бибую бибахш ин гулу райњонро.
Бар њазрати расулу ёрон,Худо дуруд фиристонад,
Бе ёди ин гурўњ зеб набошад ин бустонро.
Муслим инро бихонад руњу равон биёбад,
Хашму ѓазаби Худо рофизитинатонро.

29 - Мурод Паёмбар (с).

ЊАВОРИИ (ЁРИ НАЗДИК)  РАСУЛИ ХУДО (С)
АЗ ЗАНОН

 Дар њадис омадааст, ки Расули акрам (с)
фармудаанд:

- Аз мардњо њаввории ман Зубайр аст ва аз занњо
Оиша(р) аст.

(Инро Зубайр ибни Баккор (соли вафоташ 869  милодї)
ривоят кардааст. Ибни Асокир  низ ин њадисро ривоят

намудааст).

Дар њадис омадааст, ки: «Ќасам ба он зоте, ки љони
ман ба дасти ўст, њар касе, ки мо ањли байтро бад
бубинад,  ба дўзах дохил хоњад шуд»

(Ин њадисро Њоким ривоят карда гуфтааст, ки ба шарти
Муслим сањењ аст. Албонї низ инро сањењ гуфтааст.)

Дар «Сањењ»-и Муслим боби «Фазоилу-с-сањоба»
њадиси раќами 36-ум, тибќи раќамгузории  Муњаммад
Фуод Абдулбоќї омадааст, ки Њусайн ном тобеї аз Зайд
ибни Арќами сањобї  пурсид:

- Оё занони Паёмбар (с) аз ањлї байти он кас
нестанд?

 Зайд ибни Арќам гуфт:
 - Занони Паёмбар аз ањли он њазрат њастанд.

Оиша(р) дўстдоштатарин ањли хонаводаи Паёмбар  дар
назди он кас будаанд, пас, бад дидани Оиша сабаби
дўзахї шудани шахс мегардад.

ОИША (Р) АЗ АЊЛИ БИЊИШТ

Дар њадис омадааст, ки Расули акрам (с) фармуданд:
- Оиша њамсари ман дар бињишт аст

(Ин њадисро Ибни Саъд  ривоят карда,
Албонї сањењ  гуфтааст).

 Дар ривояти дигари Њоким, Расули акрам (с)
фармуданд:

- «Оё розї мешавї, ки њамсари ман дар дунёву охират
бошї»?

Оиша мегўяд:
Гуфтам:
- Албатта, мехоњам.
Он њазрат фармуданд:
- Пас, ту дар дунёву охират њамсари ман њастї.

(Ин њадисро низ Албонї сањињ гуфтааст).

Дар ривояти дигари Њоким чунин омадааст, ки Оиша
мегўяд:

Гуфтам:
- Эй Расули Худо(с), чї касоне дар бињишт њамсарони

ту њастанд?
Гуфт:
- Аммо, ту аз онњої.

(Албонї ин њадисро сањењ гуфтааст).

Њазрати Аммор(р) дар Куфа хутба эрод карда, гуфт:
- Ќасам ба Худо, ман медонам, ки Оиша дар дунёву

охират њамсари Паёмбар(с) аст.

(Ин њадисро Бухорї ва Ањмад  ва Њоким ривоят кардаанд).

Ибни Тин дар њадиси Бухорї гуфтааст: «Аммор бе
шубња Оишаро бињиштї донистааст. Вай чунин суханро
аз пеши худ гуфта наметавонад, албатта, ў инро аз
Расулуллоњ(с) шунида аст».

ДУЪОИ ОН ЊАЗРАТ (С)
ДАР ЊАЌЌИ ОИША

Расули Худо(с) дар њаќќи  њамаи уммат ба таври
умумї ва дастаљамъї дуъо кардааст, аммо аз миёни онон
дар њаќќи Оиша(р) ба таври хусусї ва људогона дуъо
намудааст, ки ин аст.

Њадис: «Худоё њама гуноњони аввалину охирин ва
пўшидаву ошкорои Оишаро маѓфират бикун». Боз
Расулуллоњ(с) гуфт:

«Ќасам ба Аллоњ, ки ин дуъои ман аст барои
умматам, ки дар њар намозе ин дуъоро мекунам».

(Ин њадисро имом Баззор ривоят карда, Албонї  њадиси
њасанаш  гуфтааст).

ЊИМОЯТ ВА МУЊАББАТИ ОИША (Р)
БА ЊИЉОБ

Урва аз Оиша(р) ривоят кардааст, ки гуфт:

30 Муњољирон касоне буданд, ки ба хотири ризои Худо ватани худ
Маккаро тарк карда, њамроњи расули Худо ба Мадина њиљрат намуданд.

31 Ансор-ањли Мадинаро мегуянд, ки муњољиронро љой дода Расули
Худоро дар пешбурди даъваташ ёрї доданд.

- Худованд занони муњољирони30 аввалинро мавриди
лутфу марњамати худаш ќарор бидињад, ки чун Худо ин
оятро нозил кард,

«Ва бояд миќнаъњои худро то гиребон фурў
гузоранд, то гардану синнањояшон натобанд».

(Сураи Нур, ояи-31)

онњо чодарњои худро пора карда, бо он сару гардани худро
пўшониданд.

(Ин њадисро Бухорї ва Абудовуд ва
Табаронї ривоят кардаанд).

Сафия бинти Шайба гуфтааст:
- Мо дар њузури Оиша нишаста будем. Пас, занон

бузургињо ва хубињои занони Ќурайшро ёдовар шуданд.
Оиша гуфт:
- Занони Ќурайш фазилати бузургию хубиро доро

њастанд, аммо ба Аллоњ ќасам, ки ман аз занони Ансор31

дида бузургтару бењтарро надидаам. Боварии онон ва
имонашон аз дигар занњо ќавитару комилтар  аст. Ваќте
Худованд ин ояти сураи Нурро фиристод, ки
«Валязрибна бихумурињинна ало љуюбињинна» мардњои
Ансорї ба назди хонадони худ рафта, ин оятро барояшон
хонданд. Одати онњо ин буд, ки чун оятеро мефањмиданд
онро барои занонашон ва духтарону хоњарону хешу
табор мехонданд. Пас, ояти њиљобро ба занњои худ
расонданд, тамоми занњои онњо њамчун нишонаи тасдиќу
имонашон чодарњои худро ба сару гарданњои худ
печонда сатр карданд. Ваќти намози бомдод аз паси
Расули Худо(с) бо њайате намоз хондаанд, ки сару
гарданашон печонида сатр карда шуда буд. Сарњои онњо

бо руймолњои сиёњ пўшонида шуда буд ва хаёл мекардї,
ки бар сарашон зоѓ нишастааст.

(Инро ибни Абињотим ва Абудовуд ривоят кардааст).

Њафса духтари Абдуррањмон ибни Абубакр, ки
духтари бародари Оиша(р) буд, рўзе ба назди аммааш
Оиша(р) омад, дар њоле, ки дар сараш рўймоли тунук
дошт. Оиша(р) он рўймоли тунуки духтари бародарашро
пора-пора карда, ба љойи он ба вай як рўймоли ѓафсу
бузургеро дод.

(Инро Имом Молик ривоят кардааст)

АЗ ИН ЊАДИСЊО ЧАНД НУКТАРО МЕФАЊМЕМ

1. Дуъои неки Оиша (р) дар њаќќи занони муњољир, ки
њиљоби исломиро хуб риоят мекардаанд.

2. Таърифу тавсиф ва мадњу ситоиши Оиша(р)
занони Ансорро, ки дарњол ба ояти њиљоб амал кардаанд.

3. Оиша њиљобро дўст медошт, зеро дар њаќќи занони
њиљобпўш дуъои хуб карду ононро ситоиш ва зикри нек
кард, ки ин аз нишонањои муњаббат аст.

4. Оиша (р) зани бо ѓайрате буд, ки кори ѓайри
шаръиро ба зўри бозу њам боз медошт ва манъ менамуд.
Эй кош модарону хоњарону занону холаву аммањои
замони мо мисли Оиша (р) шаванд, ки  аз баракати

32 Ишроќ -ё зуњо намозест, ки њангоми чошт яъне сањар баъди баланд
шудани офтоб хонда мешавад. Оишаро пурсиданд: “Расулуллоњ намози
зуњоро чанд ракъат мегузорид”. Гуфт:

- Чањор ракъат ва боз чанде мехост зиёд мекард.

ѓайрати имони онњо бењиљобию бесатрї  аз миён
биравад.

МУЊАББАТИ БЕАНДОЗАИ ОИША (Р)
БА НАМОЗ

  Оиша (р) намози ишроќро32 њашт ракъат мегузорид
ва мегуфт:

- Агар падару модарам зинда карда шаванд ман ин
намозро тарк нахоњам кард. (Яъне агар фаразан ба Оиша
пешнињод мешуд, ки ин намозро тарк бикун, падару
модарат зинда карда мешаванд, вай аз шиддати
муњаббаташ ба намоз омода набуд, ки ба ин хотир
намозро  тарк бикунад).

(Ин ривояти имом Молик ва Муслим буд).
(Ривояти Муслим).

ВАСФИ ИМОМ АБУЊАНИФА АЗ ОИША (Р)

Имом Абуњанифа (р) дар фасли охирини васияташ
ба шогирдон мефармояд: «Оиша (р), пас аз Хадиља(р)
бузургтарин зани дунёст». Оиша модари тамоми
мўъминон ва поку нињоят дур аз зиност.

ТАНОВУЛИ ОН ЊАЗРАТ (С) БО ОИША (Р)

   Оиша гуфтааст:
- Ман аз зарфе об менўшидам, њол он ки дар њолати

њайз будам ва баъдан он зарфро ба Расулуллоњ(с)



108

медодам. Он кас дањонашро дар њамон љое гузошта
менўшид, ки ман дањонамро гузошта нушида  будам.
Гўштро мегазидам дар њоле, ки дар њолати њайз будам
ва баъдан онро ба расули Худо медодам ва он кас аз
њамон љойи дањонзада ва газидаи ман мехўрданд.

(Ин њадис бо ривояти Муслим аст)

 ЌИРОАТИ РАСУЛИ АКРАМ (С) ДАР ОЃЎШИ
ОИША (Р)

      Оиша гуфтааст:
Расули Худо(с) дар оѓуши ман такя зада, Ќуръон

мехонданд њол он, ки ман дар њолати њайз будам.

(Ин њадисро Бухориву Муслим Ривоят кардаанд)

Худоё аз Оиша ва падари вай ва модару бародарону
хоњарону, холањову, аммањои  вай ва њамаи дўстдорони
вай хушнуду розї бишав! Худоё моро дўст бидор ва
гуноњони моро биёмурз ва падару модарони мо ва њамаи
уммати Муњаммадро дар зери рањмату маѓфиратат ќарор
бидењ! Парвардигоро, дар дунёву охират бењтарин
некињоро насиби мо бикун ва моро аз азобат, ки тоќати
онро надорем, ба масофаи миёни машриќу маѓриб дур
бисоз! Дуруду саломњои бепоён бар Расулу хонадону
тамоми ёронаш бод!

Тарљумаи китоб дар шаби 27-уми моњи мубораки
Рамазони соли 1426 њиљрии ќамарї анљом пазируфт. Дар
дуъоятон моро фаромўш накунед. Аз њар хатое, ки
кардаем, аз хонандаи азиз маъзарат хоста умедворем
бар хатои мо ќалами ислоњро ба кор баранд.

Вараќаи иртибот байни хонанда ва ношир

АССАЛОМУ АЛАЙКУМ ВА
РАЊМАТУЛЛОЊИ ВА БАРАКОТУЊУ.

Хонандаи гиромї, хоњишмандем саволномаи зеринро бо
љавобњои даќиќ пур созед. Ин сањифаро бурида ба нишонии
электронии мо ирсол намоед ва як китоби тоза ба нашррасидаи
моро ройгон дарёфт хоед кард.

Ному насаб: __________________________________
Вазифа: _____________________________________
Маълумот: ___________________________________
Суроѓа: ______________________________________
Телефон: ____________________________________
e-mail: _______________________________________

- Дар бораи ин китоб _____________________________
(номи китоб)

аз куљо хабардор шудед?
а) аз китобхона ?
б) аз рафиќон ?
в) аз эълону реклама ?
г) аз намоишгоњ ?
- Ин китобро аз куљо харидед?
Номи китобхона, намоишгоњ ё фурўшгоњ__________________
Назари шумо дар бораи услуби китоб
а) оддї ?
б) хуб ?
в) олї ?
(лутфан тавзењ бидињед, барои чї?)_____________________
____________________________________________________
- Назари шумо дар бораи сифати китоб:
а) оддї ?
б) хуб ?
в) олї ?
(лутфан тавзењ бидињед, барои чї?)______________________
____________________________________________________

- Назари шумо дар бораи нархи китоб:
а) арзон ?
б) муносиб ?
в) гарон ?
(лутфан тавзењ бидињед, барои чї?)______________________
 ____________________________________________________

- Дар оянда дар кадом мавзўъњо китоб хондан мехоњед?
________________________________________________________________________________________________________________________________________________________________________

Ин китоб шояд аз хатогињои лафзию техникї орї набошад.
Агар шумо дар он сањву хатое мушоњида намудед, лутфан дар
љадвали зерин ќайд намоед. Назари шуморо њатман дар чопњои
оянда ба инобат хоњем гирифт.

Почтаи электронї:
wasatiyat@mail.ru
fund-wasatiyat@yandex.ru
Quron-khatloni@yandex.ru
iqbolkawthar@hotmail.com
Аз мукотиба ва њамкориатон миннатдорем.

Идораи Бунёди љамъиятии «Васатият»

Сатр ва раќами сањифа хато дуруст 

Њадафи Бунёди љамъиятии
«Васатият»

Бунёди љамъиятии «Васатият» мутобиќи
ќонунгузории амалкунандаи Љумњурии Тољикистон
фаъолияти худро ба роњ монда, њадафњои асосии он
иборатанд аз:

-Баланд бардоштани савияи илмию фар-њангии миллати
тољик.

-Тањќиќ ва пажуњиши таърих ва тамаддуни шарќї бо
услубњои тоза ва замонавї.

-Расонидани ањкоми дини мубини Ислом тавассути
китобњои пурмуњтаво ва асил дар партави Ќуръон ва Суннат
ва тибќи мазњаби Имоми Аъзам Абуњанифа (р).

-Муттањидсозии тамоми мардуми Тољикистони азиз
новобаста аз миллату нажод дар атрофи ќонун ва Њукумати
Љумњурии Тољикистон.

-Хидмати содиќона ба миллат ва  давлати куњанбунёди
тољик ва зиддият бо њар гуна ихтилоф ва зуњуроти номатлуб.

-Нашри китобњои асилу нобе, ки аз гузаш-тагони
солењамон ба мо расидааст.

Албатта имони комил ва яќин дорем, ки бо ёрии
Худованд ба ин њадафњо муваф-фаќ хоњем шуд. Аз ин
хотир њамагонро ба хондани чунин китобњо тавсия
менамоем, то аз њар гуна инњирофот ва каљравї со-
лим бошем ва обурўю эътибори миллати азизамонро
њифз намуда, парчами давлати
соњибистиќлоламонро боз њам баландтар бардорем.

Раёсати Бунёди љамъиятии «Васатият»

КИТОБЊОЕ, КИ аз ТАРЉУМОН
ТО БА ЊОЛ ТАРЉУМА,

БАРГАРДОН ВА ТАЊИЯ ШУДААСТ:

1. Саду як ќисса аз њаёти Муњаммад (с).
2. Саду як ќисса аз њаёти Абубакри Сиддиќ (р).
3. Саду як ќисса аз њаёти Умар (р).
4. Саду як ќисса аз њаёти Усмон (р).
5. Саду як ќисса аз њаёти Алї (р).
6. Саду як ќисса аз њаёти Умар ибни Абдулазиз (р).
7. Тафсири мухтасари Хатлонї дар се љилд.
8. Таърихи хулафои рошидин: Абубакр (р) ва Умар (р).
9. Таърихи хулафои рошидин: Усмон (р) ва Алї (р).
10. Шинохт ва маќоми Сањоба (р) дар Ислом.
11. Оиша  - пешвои бонувони мўъмин ва дўстдоштатарин
њамсари Паёмбари Парвардигори оламин.
12. Панљоњ амале, ки шариъат занонро аз он боз медорад.
13. Бонувони хонадони нубувват.
14. Аниси занони покдоман.
15. Дањ ёри бињиштї.
16. Чї бояд кард, то њамсарат туро дўст дорад.
17. Бисту панљ суол аз неъмат ва азоби ќабр.
18. Њазор њикмат.
19. Лаънатшудагон дар њадисњои набавї.
20. Моњи Рамазон, истиќбол ва бузургдошти он.
21. Одоб ва хусусиятњои моњи Рамазон.
22. Фазилати шаби Ќадр ва дањаи охири моњи  Рамазон.
23. Амирулмўъминин Њасан ибни Алї ибни Абутолиб (р) шахсият
ва асри ў.
24. Кудаконе дар атрофи Паёмбар (с).
25. Хушбахттарин зан дар олам.
26.Луълуъ ва марљон ањодиси муштараки Сањењи Бухорї ва Муслим.
27. Зиндагиномаи Имомон.
28. Шарњи аќидаи ањли суннат ва љамоъат.
29. Бињишт.
30. Сирати комили Њусайн (р), аз вилодат то шањодат.

 ОИША ПЕШВОИ БОНУВОНИ МЎЪМИН ВА

ДЎСТДОШТАТАРИН ЊАМСАРИ ПАЁМБАРИ
ПАРВАРДИГОРИ ОЛАМИН

Муаллиф:
Холид Абусолењ

Аз арабї тарљумаи:
Муњаммадиќболи  Садриддин

Муњаррири матни тољикї:
Шараф Атої

Тарроњ:
Диловари Бобохон

Њуруфчин:
Мењрбонуи Рахимбек

Китоб дар матбааи  ЉДММ “ Суннатулло”
ба табъ расид. Коѓази  офсетї. Андоза 60х84 1/16.

Супориш № 8. Нархаш озод.

